
ᑖᒃᑯᐊ ᒪᓕᒉᑦ ᐊᑐᓕᕐᑎᑕᐅᕗᑦ ᐊᑐᕐᓱᓂ ᓄᑭᓂᒃ ᑐᓂᓯᒪᔪᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ (KI) ᐃᓚᖓᓂ 622.1 
ᐃᓕᓐᓂᐊᓂᕐᒧᑦ ᐱᖁᔭᒥ ᐱᑦᔪᑎᓕᒻᒥ ᑯᔩ, ᐃᓄᐃᑦ ᐊᒻᒪᓗ ᓇᔅᑳᐱ ᓄᓇᖃᕐᖄᓯᒪᔪᑦ ᐃᓄᖏᓐᓂᒃ.  
 
ᑖᓐᓇ ᒪᓕᒐᖅ ᑕᐅᕐᑎᒋᓕᐅᑎᕗᖅ ᓂᕈᐊᕐᓂᐅᑉ ᐱᕐᕈᓯᖓᓄᑦ ᐅᖃᕐᑕᐅᓯᒪᔪᒧᑦ ᐃᓚᖏᓐᓂ 623-ᒥᒃ 633-ᒧᑦ, 635-
ᒥᒃ 640-ᒧᑦ, 642-ᒥ ᒃ 647-ᒧᑦ ᐃᓕᓐᓂᐊᓂᕐᒧᑦ ᐱᖁᔭᒥ ᐱᑦᔪᑎᓕᒻᒥ ᑯᔩ, ᐃᓄᐃᑦ ᐊᒻᒪᓗ ᓇᔅᑳᐱ ᓄᓇᖃᕐᖄᓯᒪᔪᑦ 
ᐃᓄᖏᓐᓂᒃ. 
 
1. ᓂᕈᐊᕐᓂᒥᒃ ᐊᐅᓚᑦᓯᔩᑦ 
 
1.1 
 
 

ᐃᓘᓐᓈᒍᑦ ᑐᑭᒧᐊᑦᑎᓯᔨ ᐱᓂᐊᕐᓂᐊᖃᓂᐊᕐᑐᖅ ᓂᕈᐊᕐᓂᒥᒃ-ᑲᒪᔨᒻᒪᕆᐅᓗᓂ. 
ᐃᓘᓐᓈᒍᑦ ᑐᑭᒧᐊᑦᑎᓯᔨ ᓄᐃᑕᖕᖏᐸᑦ ᐅᕝᕙᓘᓐᓃᑦ ᓱᒋᐊᓪᓚᕕᖃᖕᖏᐸᑦ, 
ᐃᓇᖏᕐᑕᐅᓂᐊᕐᑐᖅ ᐃᓘᓐᓈᒍᑦ ᐊᓪᓚᑎᒻᒪᕆᒻᒧᑦ. 

1.2 
 
 
 
 

ᓂᕈᐊᕐᓂᒥᒃ-ᑲᒪᔨᒻᒪᕆᒃ ᑎᒡᒍᐊᓯᒍᓐᓇᑐᖅ ᓂᕈᐊᕐᓂᒥᒃ ᐊᓪᓚᑎᓂᒃ ᐊᒥᓲᓂᖏᑦ 
ᒪᓕᑦᑎᓗᒋᑦ ᓄᓇᓖᑦ ᐅᓄᕐᓂᖏᓐᓂᒃ ᐃᓕᓴᕐᓂᓕᕆᔨᓄᑦ ᑭᒡᒐᒥᒃ ᓂᕈᐊᕐᕕᐅᔪᓂᒃ. 
 
ᓂᕈᐊᕐᓂᒥᒃ ᐊᓪᓚᑏᑦ ᑎᒡᒍᐊᓯᒍᓐᓇᑐᑦ ᐊᑕᐅᓯᕐᒥᒃ ᐊᒥᓱᒐᓚᓐᓂᓘᓐᓃᑦ ᐃᑲᔪᕐᑎᓂᒃ 
ᐊᖏᕐᑕᐅᒍᑎᒋᓗᒋᑦ ᓂᕈᐊᕐᓂᒥᒃ-ᑲᒪᔨᒻᒪᕆᒻᒧᑦ.

 
1.3 
 
 

ᓂᕈᐊᕋᑦᓴᓕᐊᖑᒍᓐᓇᖏᑦᑐᑦ ᓇᐅᑐᐃᓐᓇᖅ ᐃᓄᒃ ᐱᓂᐊᕐᑐᖅ ᓂᕈᐊᕐᓂᒥᒃ-
ᑲᒪᔨᒻᒪᕆᐅᓂᕐᒥᒃ, ᓂᕈᐊᕈᑎᓂᒃ ᐊᓪᓚᑎᐅᓂᕐᒥᒃ ᐅᕝᕙᓘᓐᓃᑦ ᐃᑲᔪᕐᑎᐅᓂᕐᒥᒃ ᑌᑲᓂ 
ᓂᕈᐊᕐᓂᒥ.

 
1.4 
 

 
ᓂᕈᐊᕐᓂᒥᒃ ᐊᐅᓚᑦᓯᔨᓕᒫᑦ ᑎᒡᒍᐊᑕᐅᒍᓐᓇᓂᐊᕐᑐᑦ ᐃᓕᓴᕐᓂᓕᕆᔨᒃᑯᑦ ᐱᓇᓱᑦᑎᖏᑦᑕ 
ᐃᒻᒧᐊᓂᒃ. 

 
1.5 
 

ᐱᓇᓱᒋᐊᓕᒻᒥᓂᒃ ᑎᒍᓯᖕᖏᓂᕐᒥᓂ, ᐊᑐᓂ ᓂᕈᐊᕐᓂᒥᒃ ᐊᐅᓚᑦᓯᔨ ᐊᑐᕐᓂᐊᑐᖅ 
ᐅᖃᕈᑎᒻᒪᕆᒻᒥᒃ ᐅᕝᕙᓘᓐᓃᑦ ᓱᓕᒻᒪᕆᑦᑐᓂᒃ ᐅᖃᕈᑎᒥᒃ.

 
1.6 
 
 

ᓂᕈᐊᕐᓂᒥᒃ ᐊᓪᓚᑎ ᓄᐃᑕᖕᖏᐸᑦ ᐅᕝᕙᓘᓐᓃᑦ ᓱᕐᖃᔦᕐᐸᑦ, ᓂᕈᐊᕐᓂᒥᒃ ᐊᓪᓚᑎᐅᑉ 
ᐱᓇᓱᒐᑦᓴᓕᒫᖏᑦ ᓱᓕᒍᑎᒋᓗᒋᑦ ᑲᔪᓯᑎᑕᐅᒍᓐᓇᑐᑦ ᓂᕈᐊᕐᓂᒥᒃ-ᑲᒪᔨᒻᒪᕆᒻᒧᑦ ᑖᓐᓇᓗ 
ᐊᒧᓯᒍᓐᓇᐳᖅ ᑌᑦᓱᒪ ᓂᕈᐊᕐᓂᒥᒃ ᐊᓪᓚᑎᐅᑉ ᑎᓕᔭᐅᒪᓂᖓᓂᒃ ᑎᒡᒍᐊᓯᓗᓂᓗ ᐊᓯᐊᓂᒃ.

2. ᓈᓭᒪᒍᑏᑦ ᓂᕈᐊᕐᑎᓂᒃ  
 
2.1  
 
 
2.2  
 
 
 

ᐊᕙᑎᓪᓗ ᖁᓕᓪᓗ (30) ᐅᓪᓗᓂ ᓯᕗᓪᓕᓂ ᓂᕈᐊᕐᓂᒧᑦ, ᓂᕈᐊᕐᓂᒥᒃ ᐊᓪᓚᑎ 
ᐋᕐᕿᓱᐃᓂᐊᕐᑐᖅ ᓂᕈᐊᕐᑎᓂᒃ ᓈᓭᒪᒍᑎᒥᒃ ᐅᕝᕙᓘᓐᓃᑦ ᐱᓗᒍ ᑕᕐᕋᒥ ᓄᓇᓕᒃᑯᓂᒃ.  
 
ᖁᓪᓗ ᑕᓪᓕᒪᓪᓗ (15) ᐅᓪᓗᓂ ᓯᕗᓪᓕᓂ ᓂᕈᐊᕐᓂᒧᑦ, ᓂᕈᐊᕐᓂᒥᒃ ᐊᓪᓚᑎ 
ᓄᐃᑎᑦᓯᓂᐊᕐᑐᖅ ᓂᕈᐊᕐᑎᓂᒃ ᓈᓭᒪᒍᑎᒥᒃ ᐃᓕᓐᓂᐊᕕᒻᒥ, ᑕᕐᕋᒥ ᓄᓇᓕᐅᑉ 
ᐊᓪᓚᕕᖓᓂ ᐊᓯᐊᓂᓘᓐᓃᑦ ᐃᓄᓕᒫᑦ ᐅᐸᒐᖓᓂ. 

 
2.3  
 
 
 
 

ᖁᓕᑦ (10) ᐅᓪᓗᐃᑦ ᐃᓗᐊᓂ ᑕᒡᒐᖓᑦ ᓄᐃᑎᑦᓯᓂᕐᒥᒃ ᐱᒋᐊᕐᓗᒍ, ᓇᐅᑐᐃᓐᓇᖅ 
ᐃᓄᒃ ᐅᑉᐱᕈᓂ ᐊᑎᖓ ᓇᐅᑐᐃᓐᓇᐅᓘᓐᓃᑦ ᐊᓯᐊᑕ ᐊᑎᖓ ᐃᓚᑰᓂᖓᓂᒃ 
ᓈᓭᒪᒍᑎᒥ ᐅᕝᕙᓘᓐᓃᑦ ᑕᒻᒪᕈᑕᐅᑦᓱᓂ ᐊᓪᓚᑕᐅᓯᒪᓂᖓᓂᒃ ᑌᒃᑯᓇᓂ 
ᐱᔪᒪᐅᑎᖃᕈᓐᓇᑐᖅ ᓂᕈᐊᕐᓂᒥᒃ ᐊᓪᓚᑎᒧᑦ, ᐊᓪᓚᓗᓂ ᐅᖃᕐᓗᓂᓘᓐᓃᑦ, ᐊᑎᖅ 
ᐊᓪᓚᑕᐅᖁᓗᒍ ᐅᕝᕙᓘᓐᓃᑦ ᐲᕐᑕᐅᖁᓗᒍ, ᓇᓪᓕᐊᖑᑦᓴᓂᐊᕐᐸᑦ.  

 
2.4  
 
 
 

ᓂᕈᐊᕐᓂᒥᒃ ᐊᓪᓚᑎ ᑐᑭᓯᒋᐊᕐᓂᐊᑐᖅ ᐱᑦᔪᑎᖃᕐᓗᓂ ᐊᑐᓂ ᑌᒣᑦᑐᒥᒃ ᐱᔪᒪᐅᑎᒥᒃ 
ᐊᒻᒪᓗ ᐃᒻᒥᓂᕿᓗᓂ ᓱᕐᖁᐃᑎᑦᓯᒍᓐᓇᓱᓂ ᐋᕐᕿᒋᐊᕐᑎᓯᓗᓂᓘᓐᓃᑦ ᓈᓭᑎᓃᑦᑐᓂᒃ. 
ᑐᑭᑖᖓ ᐱᔭᕇᕈᑕᐅᓚᖓᔪᖅ. ᓇᐅᑐᐃᓐᓇᖅ ᐱᔪᒪᐅᑎ ᐊᒻᒪᓗ ᑐᑭᓯᓂᐊᕈᑕᐅᓂᖓᑕ 
ᓄᐃᑕᖓ ᐊᓪᓚᓯᒪᓂᐊᕐᑐᖅ ᓂᕈᐊᕐᓂᒥᒃ ᑐᓴᕈᑎᒥ. 

 
2.5  
 
 

ᓂᕈᐊᕐᑎᓂᒃ ᓈᓭᒍᒪᑏᑦ ᐊᑐᓯᓚᖓᔪᑦ ᐅᓪᓗᒥ ᓂᕈᐊᕐᓇᐅᑉ ᐊᑐᕐᑕᐅᕕᖓᓂ. 
ᐊᑎᓕᐅᕐᕕᐅᓯᒪᓂᐊᕐᑐᑦ ᓱᓕᑎᑕᐅᓗᑎᓪᓗ ᓂᕈᐊᕐᓂᒥᒃ ᐊᓪᓚᑎᒧᑦ ᐊᒻᒪᓗ ᐊᑦᔨᖏᑦ 
ᒪᓕᓐᓂᐊᓱᑎᒃ ᓂᕈᐊᕐᓂᒥᒃ ᑐᓴᕈᑎᓂᒃ. 

 
2.6  
 
 
 
 

ᓇᐅᒥᒃ ᐅᖃᑦᓯᐊᖏᓗᐊᕈᑎᒥᒃ ᐊᑐᐃᓐᓇᕈᐃᓂᒃᑯᑦ, ᐱᔭᕇᕐᓂᑯᑦ, ᐋᕐᕿᒋᐊᕆᓂᒃᑯᑦ 
ᐅᕝᕙᓘᓐᓃᑦ ᐊᑐᓕᕐᑎᓯᓂᒃᑯᑦ ᓈᓭᒪᒍᑎᓂᒃ ᐊᑐᖕᖏᓚᕿᑎᑦᓯᓂᐊᖕᖏᑐᖅ ᓈᓭᒪᒍᑎᒥᒃ 
ᓱᓕᔪᒥᒃ ᐱᓂᕐᓗᐃᒍᑎᒥᒃ ᓄᐃᔪᖃᖕᖏᑐᐊᕐᐸᑦ ᑌᑲᖕᖓᑦ, ᑕᒪᓐᓇᓕᒫᖅ 
ᒪᓕᒍᑕᐅᑎᓪᓗᒍ ᐃᓚᖓᓂᒃ 627 ᐃᓕᓐᓂᐊᓂᕐᒧᑦ ᐱᖁᔭᒥ ᐱᑦᔪᑎᓕᒻᒥ ᑯᔩ, ᐃᓄᐃᑦ 
ᐊᒻᒪᓗ ᓇᔅᑳᐱ ᓄᓇᖃᕐᖄᓯᒪᔪᑦ ᐃᓄᖏᓐᓂᒃ.  

 
 
3. ᓂᕈᐊᕐᓂᐅᑉ ᖃᐅᔨᑎᑦᓯᒍᑕᐅᓂᖓ 
 
3.1 
  
 
 
 

ᒪᓕᓪᓗᒋᑦ ᐃᓚᖏᑦ 622 ᐊᒻᒪᓗ 656 ᐃᓕᓐᓂᐊᓂᕐᒧᑦ ᐱᖁᔭᒥ ᐱᑦᔪᑎᓕᒻᒥ ᑯᔩ, 
ᐃᓄᐃᑦ ᐊᒻᒪᓗ ᓇᔅᑳᐱ ᓄᓇᖃᕐᖄᓯᒪᔪᑦ ᐃᓄᖏᓐᓂᒃ, ᑭᒡᒐᑐᕐᑎᓂᒃ ᓂᕈᐊᕐᓃᑦ 
ᐊᑐᕐᐸᓂᐊᕐᑐᑦ ᐊᕐᕌᒍᐃᑦ ᐱᖓᓱᑦ ᑕᒫᑦ ᓄᓇᓕᓐᓂ ᐃᓘᓐᓇᖏᓐᓂ ᐱᖓᔪᐊᓐᓂ 
ᓄᕕᒻᐱᕆᐅᑉ ᐱᖓᑦᓯᑐᖓᓂ ᐊᒻᒪᓗ ᑭᒡᒐᑐᕐᑎ ᐃᓂᒥᓃᖏᓐᓇᓂᐊᕐᓱᓂ ᐃᓇᖏᕐᑎᖓ 
ᓂᕈᐊᕐᑕᐅᖏᓐᓇᓕᒫᖓᓂ ᐅᕝᕙᓘᓐᓃᑦ ᐃᓕᔭᐅᖕᖏᓂᓕᒫᖓᓂ.

3.2  
  
  
 
 

ᐊᕙᑎᓪᓗ ᖁᓕᓪᓗ (30) ᐅᓪᓗᐃᑦ ᓂᕈᐊᕐᓂᐅᑉ ᐅᓪᓗᖓᑕ ᓯᕗᓂᐊᒍᑦ, ᓂᕈᐊᕐᓂᒥᒃ 
ᐊᓪᓚᑎ ᑕᒪᑐᒥᖓ ᐅᖃᕐᓂᐊᑐᖅ ᐃᓄᓕᒫᓂᒃ ᖃᐅᔨᑎᑦᓯᐅᑎᒥᒃ ᐊᑐᕐᓗᓂ. ᑖᓐᓇ 
ᖃᐅᔨᑎᑦᓯᐅᑎ ᐅᖃᕐᓯᒪᓂᐊᕐᑐᖅ ᐃᓂᒥᒃ, ᐅᓪᓗᒥᒃ ᐊᒻᒪᓗ ᑫᕙᓪᓚᒍᓯᕐᓂᒃ 
ᐋᕐᕿᑕᐅᓯᒪᔪᓂᒃ ᓂᕈᐊᕋᑦᓴᓕᐅᕐᓂᒧᑦ ᐊᒻᒪᓗ ᓂᕈᐊᕐᑏᑦ ᓂᕈᐊᕈᑎᖏᑕ 
ᑎᒍᔭᐅᓂᖓᓄᑦ  ᓂᕈᐊᕐᓂᖃᑦᓴᓂᐊᕐᐸᑦ.

3.3  
 

ᐊᑐᓂ ᖃᐅᔨᑎᑦᓯᒍᑎ ᐊᓪᓚᓯᒪᓂᐊᕐᑐᖅ, ᐃᓄᒃᑎᑐᑦ, ᐅᐃᒍᐃᑎᑐᑦ ᖃᓪᓗᓈᑎᑐᓪᓗ, 
ᐊᒻᒪᓗ ᑐᓴᕐᓴᐅᑎᑕᐅᓂᐊᕐᓱᓂ ᓄᓇᓕᐅᑉ ᑐᓴᐅᑎᖓᑎᒍᑦ; 

 
3.4  
 
 

ᓂᕈᐊᕐᓂᐅᑉ ᐅᓪᓗᖏᑦ ᐱᒋᐊᕐᓂᐊᑐᑦ ᐅᓪᓗᒥ ᓄᐃᑦᓯᕕᒻᒥ ᖃᐅᔨᑎᑦᓯᒍᑎᒥᒃ 
ᓂᕈᐊᕐᓂᖃᓛᕆᐊᖓ ᐊᒻᒪᓗ ᐃᓱᓕᓗᑎᒃ, ᐊᑐᓂ ᓂᕈᐊᕐᑕᐅᓇᓱᑦᑐᖅ ᐱᑦᔪᑎᒋᓗᒍ, 
ᐅᓪᓗᒥ ᓂᕈᐊᕐᓂᒥᒃ ᐊᓪᓚᑎᐅᑉ ᐅᖃᕐᕕᖓᓂ ᓂᕈᐊᕐᑕᐅᔪᒥᒃ ᑭᒡᒐᑐᕐᑎᐅᑉ ᐃᓂᖓᓄᑦ. 

 
4. ᓂᕈᐊᕋᑦᓴᓕᐅᕐᓂᖅ 
 
4.1 
  

ᓂᕈᐊᕋᑦᓴᓕᐅᕐᓂᖅ ᐊᑐᕐᓂᐊᑐᖅ ᖁᓕᑦ (10) ᐅᓪᓗᐃᑦ ᓂᕈᐊᕐᓂᐅᑉ ᐅᓪᓗᖓᑕ 
ᓯᕗᓂᐊᒍᑦ, 9:00 ᐅᓪᓛᑯᑦ ᐊᒻᒪᓗ 9:00 ᐅᓐᓄᐊᑯᑦ ᐊᑯᓐᓂᖓᓂ.

4.2  
 
 

ᓇᐅᑐᐃᓐᓇᖅ ᐃᓄᒃ ᐱᔪᓐᓇᓂᓕᒃ ᓂᕈᐊᕐᓂᒥᒃ ᐊᒻᒪᓗ ᐊᑎᓕᔮᕐᑐᖅ ᓂᕈᐊᕐᑎᓂᒃ 
ᓈᓭᒪᒍᑎᒥ ᓄᓇᓕᐅᑉ ᐃᓗᐊᓂ ᐊᑐᕐᑐᒥ ᓂᕈᐊᕋᑦᓴᓕᐅᕈᓐᓇᑐᖅ ᐃᓄᒻᒥᒃ ᑭᒡᒐᑐᕐᑎᐅᑉ 
ᐃᓂᖓᓄᑦ ᐅᕝᕙᓘᓐᓃᑦ ᐃᒻᒥᓂᒃ ᓂᕈᐊᕋᑦᓴᐅᑎᒍᓐᓇᓱᓂ. 

 
4.3  
 

ᐃᓄᐃᑦ ᓂᕈᐊᕋᑦᓴᓕᐊᖑᒍᓐᓇᑐᑦ ᐊᓪᓚᓯᒪᔪᑎᒍᑦ ᐅᕝᕙᓘᓐᓃᑦ ᑐᓵᒍᑕᐅᓗᑎᒃ 
ᓈᓚᐅᑎᒃᑯᑦ ᓄᓇᓕᐅᑉ ᐃᓗᐊᓂ. ᓂᕈᐊᕐᓂᒥᒃ ᐊᓪᓚᑎ ᐊᓪᓚᓂᐊᕐᑐᖅ ᐊᑐᓂ 
ᓂᕈᐊᕋᑦᓴᓕᐊᓂᒃ ᓂᕈᐊᕐᓂᒥᒃ ᑐᓴᕈᑎᓂ.  

 
4.4  
 
 
 
 

ᓂᕈᐊᕐᓂᒥᒃ ᐊᓪᓚᑎ ᓱᕐᖁᐃᓚᖓᔪᖅ ᐱᒍᓐᓇᓂᖓᓂᒃ ᐃᓅᑉ ᐅᕝᕙᓘᓐᓃᑦ ᐃᓄᐃᑦ 
ᓂᕈᐊᕋᑦᓴᓕᐊᖑᔪᑦ ᐊᒻᒪᓗ ᓂᕈᐊᕋᑦᓴᓕᐊᖑᓂᖓᑕ ᐊᖏᕐᑕᐅᓂᖓᓂᒃ. ᑌᒪ, ᐅᓪᓗᐃᑦ 
ᐋᕐᕿᑕᐅᓯᒪᔪᑦ ᑭᒡᒐᑐᕐᑎᒥᒃ ᓂᕈᐊᕋᑦᓴᓕᐅᕐᓂᒧᑦ ᐃᓱᐊᓂ ᐊᑕᐅᓯᑐᐊᖅ ᐃᓄᒃ 
ᓂᕈᐊᕋᑦᓴᓕᐊᖑᓯᒪᑉᐸᑦ, ᓂᕈᐊᕐᓂᒥᒃ ᐊᓪᓚᑎ ᑕᒐᑦᓴᐅᑎᒋᒃ ᐅᖃᕐᓂᐊᑐᖅ ᑌᑦᓱᒪ 
ᓂᕈᐊᕋᑦᓴᐅᑉ ᓂᕈᐊᕐᑕᐅᓂᖓᓂᒃ.  

 
4.5  
 
 
 
 

ᓇᐅᑐᐃᓐᓇᖅ ᐃᓄᒃ ᓂᕈᐊᕋᑦᓴᓕᐊᖑᓯᒪᔪᖅ ᐊᒧᒍᓐᓇᓂᐊᕐᑐᖅ ᖃᖓᓕᒫᖅ ᓂᕈᐊᕐᓂᐅᑉ 
ᐅᒃᑯᐊᑕᐅᓂᖓᑕ ᓯᕗᓂᐊᒍᑦ ᓂᕈᐊᕐᓂᒥᒃ ᐊᓪᓚᑎᒧᑦ ᓄᐃᑦᓯᓗᓂ ᐅᖃᕈᑎᒥᓂᒃ 
ᑕᒪᑐᒥᖓ. ᑌᒪ, ᐊᒧᓚᐅᕐᑎᓗᒍ, ᐊᑕᐅᓯᑐᐊᖅ ᐊᒥᐊᒃᑯᑕᐅᑉᐸᑦ ᓂᕈᐊᕋᑦᓴᓂ ᑭᒡᒐᑐᕐᑎᐅᑉ 
ᐃᓂᖓᓄᑦ, ᓂᕈᐊᕐᓂᒥᒃ ᐊᓪᓚᑎ ᐅᖃᕐᓂᐊᑐᖅ ᓂᕈᐊᕋᑦᓴᖅ ᐊᒥᐊᒃᑯᑑᓕᕐᑐᖅ 
ᓂᕈᐊᕐᑕᐅᒋᐊᖓᓂᒃ. 

 
4.6  
 
 
 

ᐊᒥᓱᓂ ᐃᓄᓐᓂᒃ ᓂᕈᐊᕋᑦᓴᖃᕐᐸᑦ ᑭᒡᒐᑐᕐᑎᐅᑉ ᐃᓂᖓᓄᑦ, ᓂᕈᐊᕐᓂᒥᒃ ᐊᓪᓚᑎ 
ᖃᐅᔨᑎᑦᓯᓂᐊᕐᑐᖅ ᓂᕈᐊᕐᓂᖅ ᐊᑐᕐᑕᐅᓛᕆᐊᖓ.  
 

5. ᓂᕈᐊᕐᓂᖅ 
 

5.1 
  
 

ᓂᕈᐊᕐᓂᖃᕆᐊᖃᕐᐸᑦ, ᓂᕈᐊᕐᓂᒥᒃ ᐊᓪᓚᑎ ᐃᓄᓕᒫᓂᒃ ᖃᐅᔨᑎᑦᓯᓂᐊᕐᑐᖅ ᑕᒪᑐᒨᓇ, 
ᒪᑭᑦᓯᓗᓂᓗ ᓂᕈᐊᕐᕕᒥᒃ ᐊᒻᒪᓗ ᐅᓄᕐᓂᖏᑎᒍᑦ ᓈᒻᒪᑐᓂᒃ ᓂᕈᐊᕈᑏᑦ ᐃᑦᓯᕕᖏᓐᓂᒃ 
ᓴᓇᔭᐅᑎᑦᓯᓗᓂ.

5.2  
 

ᓂᕈᐊᕋᑦᓭᑦ ᐊᑎᖏᑦ ᐊᓪᓚᓯᒪᓂᐊᕐᑐᑦ ᑕᒪᖏᓐᓄᑦ ᐃᓄᒃᑎᑐᑦ ᐊᒻᒪᓗ ᕉᒥᐅᑎᑐᑦ 
ᐊᓪᓛᕈᓯᕐᓄᑦ ᓂᕈᐊᕈᑎᐅᑉ ᓯᑯᑦᓴᔭᖓᓂ. 

5.3  
 
 

ᓂᕈᐊᕐᓂᖅ ᑲᔪᓯᑎᑕᐅᓚᖓᔪᖅ ᖃᐅᔨᒪᔭᐅᒐᓂ ᓂᕈᐊᕐᓂᑯᑦ ᐱᒋᐊᕐᓗᒍ 9:00-ᒥᒃ ᐅᓪᓛᑯᑦ 
ᑎᑭᓪᓗᒍ  8:00-ᒧᑦ ᐅᓐᓄᑯᑦ. ᓇᐅᒥᒃ ᓂᕈᐊᕐᑎᒥᒃ ᓂᕈᐊᕐᑐᖃᕈᓐᓇᖏᑦᑐᖅ ᐊᓯᒥᓄᑦ 
ᓂᕈᐊᕈᑦᔭᐅᓗᓂ. ᓂᕈᐊᕐᑎ ᓄᐃᒍᓐᓇᖏᑦᑐᖅ ᓂᕈᐊᕐᓂᐅ ᐅᓪᓗᖓᓂ, ᓯᕗᓂᐊᒍᑦ ᓂᕈᐊᕈᓐᓇᑐᖅ 
ᓂᕈᐊᕐᓂᒥᒃ ᐊᓪᓚᑎ ᐁᑉᐸᕆᓗᒍ.

 
5.4  
 
 
 

ᓂᕈᐊᕐᓂᒥᒃ ᑲᒪᔨ, ᑐᑦᓯᕋᕐᑐᖃᕐᐸᑦ, ᓂᕈᐊᕐᑎᒧᑦ ᑐᓂᔨᒍᓐᓇᑐᖅ ᐊᑐᕆᐊᓕᓕᒫᓂᒃ 
ᖃᐅᔨᒪᔭᑦᓴᓂᒃ ᐱᑦᔪᑎᓕᓐᓂᒃ ᖃᓄᖅ ᓂᕈᐊᕈᑎᐅᑉ ᐊᓪᓚᑕᐅᔪᑦᓴᐅᓂᖓᓂᒃ. 
ᑌᒣᓘᕆᐊᓕᒃ ᖃᓄᓕᒫᖅ ᐃᓱᒪᓇᕐᑎᓯᒍᓐᓀᓗᓂ ᐱᐅᒋᓂᕐᓴᒥᓂᒃ ᓂᕈᐊᕐᑕᐅᐸᑦ 
ᐃᓱᒪᑖᕐᑎᓯᒍᓐᓀᓗᓂᓗ ᓇᐅᒥᒃ ᓂᕈᐊᕋᑦᓴᒥᒃ ᓇᓪᓕᑳᕐᑐᓴᐅᓂᐅᑉ ᑐᑭᐊᒍᑦ.   

 
5.5  
 

ᓂᕈᐊᕐᓂᒥᒃ ᐊᓪᓚᑎ ᑐᑭᓯᐊᖕᖏᑯᓂ ᐅᖃᐅᓯᕐᒥᒃ ᓂᕈᐊᕐᑎᐅᑉ ᐅᖄᔭᖓᓂᒃ, 
ᑎᒡᒍᐊᓯᒋᐊᓕᒃ ᑐᓵᔨᒥᒃ.

 
5.6  
 
 
 
 
 
 

ᑐᑦᓯᕋᕐᑐᖃᕐᐸᑦ ᓇᐅᑐᐃᓐᓇᒥᒃ ᓂᕈᐊᕐᑎᒥᒃ ᐊᓪᓚᓂᐊᕈᓐᓇᖏᑦᑐᒥᒃ ᐅᕝᕙᓘᓐᓃᑦ 
ᐱᕕᖃᖕᖏᑐᒥᒃ ᑕᐅᑐᖕᖏᓇᒥ ᐊᓯᐊᓂᓪᓘᓃᑦ ᑎᒥᒃᑯᑦ ᐱᓀᓗᑕᖃᕋᒥ 
ᓂᕈᐊᕈᓐᓇᖏᓚᕿᑦᓱᓂ ᐱᐅᓯᐅᖁᔭᐅᔪᖅ ᒪᓕᓪᓗᒍ, ᓂᕈᐊᕐᓂᒥᒃ ᐊᓪᓚᑎ 
ᐃᑲᔪᕐᓂᐊᑐᖅ ᑖᑦᓱᒥᖓ ᓂᕈᐊᕐᑎᒥᒃ ᑕᕐᓯᓗᒍ ᓂᕈᐊᕈᑎᖓᑕ ᓯᑯᑦᓴᔭᖓ 
ᑕᕐᓯᑕᐅᖁᔨᓂᖓ ᑌᑦᓱᒪ ᓂᕈᐊᕐᑎᐅᑉ ᒪᓕᓪᓗᒍ, ᓂᕈᐊᕐᑎ ᒪᓕᑦᑎᓕᒃ ᐃᓚᓐᓈᒥᓂᒃ 
ᐃᓚᒥᓂᓪᓘᓃᑦ ᑖᑦᓱᒥᖓ ᐃᓚᓐᓈᒥᓂᒃ ᐃᓚᒥᓂᓪᓘᓃᑦ ᓂᕈᐊᕈᑎᒥᓂᒃ 
ᑕᕐᓰᖁᔨᒍᓐᓇᑐᖅ ᐃᓇᖏᕐᑎᐅᑎᓪᓗᒍ ᓂᕈᐊᕐᓂᒥᒃ ᐊᓪᓚᑎᒧᑦ. 

 
5.7  
 
 

ᓂᕈᐊᕐᓂᒥᒃ ᐊᓪᓚᑎ ᐊᓪᓚᓂᐊᕐᑐᖅ ᓂᕈᐊᕐᑎᓂᒃ ᓈᓭᒪᒍᑏᑦ ᐃᓗᐊᓂ, 
ᓂᕈᐊᖃᑕᐅᔫᑉ ᓂᕈᐊᕐᑎᐅᑉ ᐊᑐᓂ ᐊᑎᖓᑕ ᓴᓂᕌᓂ, ᓱᓕᓂᖓᓂᒃ ᓂᕈᐊᕐᓯᒪᓂᖓᑕ 
ᑖᑦᓱᒪ ᓂᕈᐊᕈᑎᖓ ᑐᕐᖁᓴᑐᐊᕐᐸᑦ ᓂᕈᐊᕈᑏᑦ ᐃᑦᓯᕕᖓᓄᑦ. 

 
5.8  
 
 

8:00-ᖑᐸᑦ ᐅᓐᓄᑯᑦ ᓂᕈᐊᕐᕕᒃ ᐊᒻᒪᓗ ᓂᕈᐊᕐᓂᖅ ᐅᒃᑯᐊᑕᐅᓂᐊᕐᑐᑦ. ᓂᕈᐊᕐᓂᒥᒃ 
ᐊᓪᓚᑎ ᒪᑐᐃᕐᓯᓂᐊᕐᑐᖅ ᓂᕈᐊᕈᑏ ᐃᑦᓯᕕᖓᓂᒃ ᑲᔪᓯᓗᓂᓗ ᑭᓯᓐᓂᒧᑦ ᐊᒻᒪᓗ 
ᐊᓪᓚᓂᐊᕐᓱᓂ ᖃᑦᓯᓂᒃ ᐊᑐᓂ ᓂᕈᐊᕋᑦᓴᖅ ᓂᕈᐊᕐᑕᐅᒍᑎᖃᕐᒪᖔᑦ.  

 
5.9  
 
 

ᓂᕈᐊᕐᓂᒥᒃ ᐊᓪᓚᑎ ᐅᖃᑦᓴᐅᑎᒋᓂᐊᕐᑐᖅ ᑭᒡᒐᑐᕐᑎᐅᑉ ᐃᓂᖓᓄᑦ 
ᓂᕈᐊᕐᑕᐅᓂᕃᓗᓂ ᑌᑦᓱᒥᖓ ᓂᕈᐊᕋᑦᓴᒥᒃ ᑕᑯᔭᐅᔪᒥᒃ ᐊᒥᓲᓂᕐᐹᓄᑦ 
ᓂᕈᐊᕐᑕᐅᒋᐊᖓ ᐊᒻᒪᓗ ᐃᓄᓕᒫᓂᒃ ᖃᐅᔨᑎᑦᓯᒍᑎᒥᒃ ᓄᐃᑦᓯᓂᐊᕐᓱᓂ. 

 
5.10  
 
 
 
5.11  
 
 
 

ᓂᕈᐊᕈᑏᑦ ᐊᐴᑎᑦᓴᓂᐊᕐᐸᑦ, ᓂᕈᐊᕐᓂᐅᑉ ᑐᖓᓕᐊᓂᒃ ᐊᑐᕐᓂᐊᑐᑦ ᐅᓪᓗᐃᑦ ᑕᓪᓕᒪᑦ 
(5) ᐃᓗᐊᓂ ᓯᕗᓪᓕᒥᒃ ᓂᕈᐊᕐᓂᐅᑉ ᑭᖑᓂᐊᒍᑦ. ᓂᕈᐊᕋᑦᓭᑦ ᐊᐴᑎᔪᓂᒃ 
ᓂᕈᐊᕐᑕᐅᒍᑎᓖᑦ ᑭᓯᐊᓂ ᐃᓚᐅᒍᓐᓇᓂᐊᕐᑐᑦ ᓂᕈᐊᕐᓂᒥ ᑐᖓᓕᐊᓂ ᓂᕈᐊᕋᑦᓴᓄᑦ. 
 
ᑐᖓᓕᐊᓂᒃ ᓂᕈᐊᕐᑎᓗᒋᑦ ᐊᐴᑎᓕᕇᕐᒥᐸᑕ, ᓂᕈᐊᕐᓂᒥᒃ ᐊᓪᓚᑎ ᐃᓄᓕᒫᑦ ᓵᖓᓂ 
ᑕᑯᓐᓇᕈᓐᓀᓗᓂ ᐊᒧᓯᓂᐊᕐᑐᖅ ᐊᑎᕐᓂᒃ ᓂᕈᐊᕐᑕᐅᓂᕃᓗᓂᓗ ᐃᓄᒻᒥᒃ ᑕᒪᑐᒨᓇ 
ᐱᔭᐅᔪᒥᒃ. 

6. ᓂᕈᐊᕐᓂᒥᒃ ᑐᓴᕈᑎ 
 
6.1 
  
 
 
 
 
 
 
 
 
 

ᖁᓕᑦ (10) ᐅᓪᓗᐃᑦ ᐃᓗᐊᓂ ᓂᕈᐊᕐᓂᐅᑉ ᐅᓪᓗᖓᑕ ᑭᖑᓂᐊᒍᑦ, ᓂᕈᐊᕐᓂᒥᒃ 
ᐊᓪᓚᑎ ᓂᕈᐊᕐᓂᒥᒃ-ᑲᒪᔨᒻᒪᕆᒻᒧᑦ ᑎᑭᑎᑦᓯᓂᐊᕐᑐᖅ ᑐᓴᕈᑎᒥᒃ ᓂᕈᐊᕐᓂᐅᑉ 
ᒥᑦᓵᓄᑦ. ᑖᓐᓇ ᑐᓴᕐᑎᓯᒍᑎ ᐃᓗᓕᖃᕐᓂᐊᑐᖅ ᒪᑯᓂᖓ: 
 

(1) ᐊᓪᓚᕕᑦᓭᑦ ᓱᓕᑎᑦᓯᔪᑦ ᓂᕈᐊᕐᓂᒥᒃ ᐊᓪᓚᑎᐅᑉ ᐅᖃᕈᑎᒻᒪᕆᖏᓐᓂᒃ; 
(2) ᓂᕈᐊᕋᑦᓴᓂᒃ ᓈᓭᒪᒍᑎ;  
(3) ᓱᕐᖁᐃᓯᒪᔪᖅ ᓂᕈᐊᕐᑎᓂᒃ ᓈᓭᒪᒍᑎ; 
(4) ᐱᔪᒪᐅᑏᑦ ᐋᕐᕿᒋᐊᕈᑎᒥᒃ ᓂᕈᐊᕐᑏᑦ ᓈᓭᑎᖏᓐᓄᑦ ᐊᒻᒪᓗ 

ᑐᑭᓯᓂᐊᕈᑕᐅᓂᖏᑕ ᓄᐃᑕᖏᑦ; 
(5) ᓂᕈᐊᕐᓂᐅᑉ ᓄᐃᑕᖏᑦ. 

ᐅᐃᒍᔨᒍᑎ ᐊ 
ᐱᖁᔭᓂ ᒪᓕᒉᑦ ᐊᑐᕐᑐᓭᑦ ᑭᒡᒐᑐᕐᑎᓂᒃ ᓂᕈᐊᕐᓂᒧᑦ 

 
ᐊᒧᔪᑦ ᐃᓕᓐᓂᐊᓂᕐᒧᑦ ᐱᖁᔭᒥᒃ ᐱᑦᔪᑎᓕᒻᒥᒃ ᑯᔩ, ᐃᓄᐃᑦ ᐊᒻᒪᓗ ᓇᔅᑳᐱ ᓄᓇᖃᕐᖄᓯᒪᔪᑦ ᐃᓄᖏᓐᓂᒃ (CQLR, 
c. C-1-14) ᐊᑐᖏᓐᓇᓕᒫᕐᑐᑦ ᐊᒻᒪᓗ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐋᕐᕿᒋᐊᕈᓐᓇᖏᑦᑕᖏᑦ ᑕᐅᕐᓯᕈᓐᓇᓇᒋᓪᓗ ᒪᓕᒐᕐᒧᑦ 
ᐃᓚᖓᑕ 622.1-ᒥ ᐊᑖᒍᑦ. 
 
614. ᐃᑦᓯᕙᐅᑕᖅ ᐳᕐᑐᓂᕐᓴᓄᑦ ᑲᑎᒪᔨᓄᑦ ᐱᓇᓱᓐᓂᓕᒫᒥᓂᒃ ᑐᕌᖓᑎᑦᓯᒋᐊᓕᒃ ᐱᒍᑦᔨᓂᕐᒧᑦ ᐃᓕᓴᕐᓂᓕᕆᓂᕐᒥᒃ 

ᐊᒻᒪᓗ ᐱᑕᖃᕐᓂᐊᕋᓂ ᓇᐅᒥᒃ ᐊᓯᐊᓂᒃ ᐊᑭᓕᕐᑐᑕᐅᔪᒥᒃ ᐱᓇᓱᕝᕕᒥᒃ ᐅᕝᕙᓘᓐᓃᑦ ᐱᓇᓱᒐᕐᒥᒃ 
ᑎᒍᒥᐊᕐᓂᐊᕋᓂᓗ ᓇᐅᒥᒃ ᐊᓯᐊᓂᒃ ᐃᓄᓕᒫᓅᓕᖓᔪᒥᒃ ᐃᓂᒥᒃ, ᐃᓚᐅᒍᓐᓇᕋᓗᐊᕐᓗᓂ ᐃᓕᓴᕐᓂᓕᕆᓂᕐᒧᑦ 
ᑲᑎᒪᔨᐊᐱᓐᓂ ᑲᕙᒫᐱᒻᒥ ᑭᒡᒐᑐᕐᑕᒥᓂ ᓄᓇᓕᓕᒫᓄᑦ ᑲᑎᒪᔨᐅᑦᓱᓂ. ᐃᑦᓯᕙᐅᑕᖅ ᐳᕐᑐᓂᕐᓴᓄᑦ ᑲᑎᒪᔨᓄᑦ 
ᐱᔪᑦᓴᐅᓂᐊᕐᑐᖅ ᐊᑭᓕᕐᑕᐅᒍᑎᓂᒃ ᑲᕙᒪᒃᑯᑦ ᐋᕐᕿᑕᖏᓐᓂᒃ. 

 
(…) 
 
619.  ᐊᑐᓂ ᐃᓄᓪᓚᕆᒃ ᐊᓚᑕᐅᓯᒪᔪᖅ ᓂᕈᐊᕐᑎᓂᒃ ᓈᓭᒪᒍᑎᓂ ᐊᑐᕐᑐᓂ ᐊᒻᒪᓗ ᐊᑐᕐᑕᐅᔪᓂ ᓂᕈᐊᕐᕕᒥ ᐊᒻᒪᓗ 

ᓱᕐᕋᑕᐅᖕᖏᑐᖅ ᓂᕈᐊᕐᑎᓂᒃ ᓈᓭᒪᒍᑏᑦ ᐋᕐᕿᓱᕐᑕᐅᑎᓪᓗᒋᑦ ᐊᒻᒪᓗ ᓂᕈᐊᕐᓇᑎᓪᓗᒍ ᖃᓄᓕᒫᖅ 
ᐱᔪᓐᓇᖏᕐᑎᑕᐅᒍᑎᒧᑦ ᑕᒡᒐᓂ ᐃᓚᖓᓂ ᐃᓱᒪᒋᔭᐅᔪᒧᑦ, ᓂᕈᐊᕈᓐᓇᓂᐊᕐᑐᖅ ᓂᕈᐊᕐᓂᒥ.  

 
620. ᐊᑐᓂ ᐃᓄᒃ ᐅᑭᐅᖏᑎᒍᑦ ᐃᓄᒻᒪᕆᐅᓕᕐᑐᖅ ᑳᓇᑕᒥᒃ ᓄᓇᖃᕐᓱᓂ ᐊᓪᓚᑕᐅᒍᓐᓇᓂᐊᕐᑐᖅ ᓂᕈᐊᕐᑎᓂᒃ 

ᓈᓭᒪᒍᑎᓂ ᐃᓪᓗᖃᓕᕈᓂ ᐅᕝᕙᓘᓐᓃᑦ ᐱᐅᓯᒃᑯᑦ ᓄᓇᓯᒪᓕᕈᓂ ᑲᕙᒫᐱᐅᑉ ᓄᓇᖓᓂ ᐃᑭᓐᓂᐹᖓᓄᑦ 12-
ᓂᒃ ᑕᕐᕿᓂᒃ ᓈᔨᑦᓱᓂ ᓂᕈᐊᕐᓂᐅᑉ ᐅᓪᓗᖓᑕ ᓯᕗᓂᐊᒍᑦ.  

 
(…) 

 

622. ᐃᓄᓕᒫᑦ ᑭᒡᒐᑐᕐᑎᓂᒃ ᓂᕈᐊᕐᓂᖓᑦ ᐊᑐᕐᑕᐅᕙᓐᓂᐊᑐᖅ ᐊᑕᐅᓯᐊᕐᓗᓂ ᐊᕐᕌᒍᐃᑦ ᐱᖓᓱᑦ ᑕᒫᑦ ᐱᖓᔪᐊᓐᓂ 
ᐱᖓᑦᓯᑐᑦ ᓄᕕᒻᐱᕆᒥ. (…) 

 
652. ᑭᒡᒐᑐᕐᑎ ᓄᕐᖃᕈᓐᓇᑐᖅ ᓄᕐᖃᕈᑎᓂᒃ ᐊᑎᓕᐅᕐᕕᒋᓯᒪᔭᒥᓂᒃ ᐋᑦᓯᓗᓂ ᐃᓘᓐᓈᒍᑦ-ᑐᑭᒧᐊᑦᑎᓯᔨᒧᑦ; 

ᑭᒡᒐᑐᕐᑎᐅᑉ ᐃᓂᖃᕐᓂᖓ ᐃᓱᓕᓂᐊᕐᑐᖅ ᐊᓪᓚᓯᒪᔭᖏᑦ ᑐᓂᑦᓴᑐᐊᕐᐸᑕ ᐃᓘᓐᓈᒍᑦ-ᑐᑭᒧᐊᑦᑎᓯᔨᒧᑦ ᑖᓐᓇ 
ᑕᒪᑐᒥᖓ ᐅᖃᕐᓂᐊᑎᓪᓗᒍ ᑲᑎᒪᔨᓄᑦ ᑭᖑᓪᓕᒥᒃ ᐃᑦᓯᕙᓕᕐᒥᐸᑕ.   

 
ᑭᒡᒐᑐᕐᑎᐅᑉ ᑐᖁᓂᖓ ᐃᓱᓕᑎᑦᓯᓂᐊᕐᒥᔪᖅ ᐃᓂᖃᕐᓂᖓᓂᒃ.  
 
ᑭᒡᒐᑐᕐᑎᐅᑉ ᐃᓂᖃᕐᓂᖓ ᐃᓱᓕᓂᐊᕐᒥᔪᖅ ᓄᐃᖃᑦᑕᖏᑐᐊᕐᐸᑦ ᐱᖓᓱᓄᑦ ᑐᖓᓕᕇᓄᑦ ᐱᐅᓯᒃᑯᑦ ᑲᑎᒪᔩᑦ 
ᐃᑦᓯᕙᓂᖏᓐᓄᑦ.  
 
ᖃᖓᓕᒫᖅ ᑯᐯᒃᑯᑦ ᐃᕐᖃᑐᐃᕕᖓ ᐊᑐᕈᓐᓀᑎᑦᓯᓴᕐᓂᐊᐸᑦ ᑭᒡᒐᑐᕐᑎᐅᑉ ᓂᕈᐊᕐᑕᐅᒪᓂᖓᓂᒃ, ᐅᕝᕙᓘᓐᓃᑦ 
ᑭᒡᒐᑐᕐᑎ ᐊᓯᐅᔨᑦᓴᓂᐊᕐᐸᑦ ᐃᓚᐅᒍᓐᓇᓂᕐᒥᒃ ᐅᕝᕙᓘᓐᓃᑦ ᐱᔪᓐᓇᕈᑎᓂᒃ ᐱᖁᔦᑦ ᐱᑕᖃᕆᐊᖃᕐᑎᑕᖏᓐᓂᒃ, 
ᐃᓂᖓ ᑌᒣᓐᓂᑯᑐᐃᓐᓇᖓᓄᑦ ᐃᓄᐃᕈᓐᓇᓂᐊᑐᖅ.  

653.  ᑕᕐᖀᑦ ᐱᖓᓲᔪᕐᑐᑦ ᐊᑖᓄᓪᓘᓃᑦ ᓱᓕ ᐊᒥᐊᒃᑰᐸᑕ ᐃᓱᓕᕕᑦᓴᖓᑕ ᑭᒡᒐᑐᕐᑎᐅᑉ ᐃᓂᖓᑕ ᐃᓄᐃᕈᓯᒪᔫᑉ 
ᓯᕗᓂᐊᓂ, ᑲᑎᒪᔩᑦ ᓂᕈᐊᕈᓐᓇᑐᑦ ᐃᓄᒻᒥᒃ ᐱᔪᓐᓇᕈᑎᓕᒻᒥᒃ ᐱᑕᖃᕆᐊᖃᕐᑎᑕᐅᔪᓂᒃ ᐃᓚᖓᓄᑦ 615-ᒥ 
ᐃᓐᓄᐃᒍᑎᒋᓗᒍ ᐃᓄᐃᕈᑦᑐᒥᒃ ᑭᒡᒐᑐᕐᑎᐅᑉ ᐃᓂᖓᓂᒃ ᐃᓄᖃᕆᐊᖃᕐᓂᖓᑕ ᐃᓱᐊᓄᑦ ᑎᑭᓪᓗᒍ.   

 
ᑕᒪᓐᓇ ᓂᕈᐊᕐᓂᖅ ᖃᐅᔨᒪᔭᐅᒐᓂ ᓂᕈᐊᕐᓂᑯᑦ ᐊᑐᕐᑕᐅᓂᐊᑐᖅ ᐊᒻᒪᓗ ᐃᓘᓐᓈᒍᑦ-ᑐᑭᒧᐊᑦᑎᓯᔨ 
ᐃᓕᓴᕐᓂᓕᕆᔨᒃᑯᓂ ᐅᖃᕐᓂᐊᓱᓂ ᓂᕈᐊᕐᑕᐅᓂᕋᕐᓗᒍ ᐃᓄᒃ ᐊᒥᓲᓂᕐᐹᓂᒃ ᓂᕈᐊᕐᑕᐅᒍᑎᓕᒃ ᐃᓚᐅᔪᓄᑦ 
ᑲᑎᒪᔨᓂ ᓄᐃᑕᔪᓄᑦ. ᓂᕈᐊᕐᑐᑦ ᐊᐴᑎᑉᐸᑕ, ᐊᖓᔪᕐᖄᖅ ᑐᑭᑖᕆᔪᒥᒃ ᓂᕈᐊᕈᑎᖃᕆᐊᓕᒃ. 

 
654.  ᐱᓇᓱᓐᓂᖅ ᓄᑖᒥᒃ ᓂᕈᐊᕐᓂᓴᒥᒃ ᐃᓐᓄᐃᓚᖓᓗᓂ ᐃᓄᐃᕈᓯᒪᔪᓂᒃ ᑲᑎᒪᔨᓂ ᐊᑐᕐᑕᐅᕙᓐᓂᐊᑐᖅ ᓯᕗᓪᓕᐹᒥ 

ᐱᐅᓯᒃᑯᑦ ᑲᑎᒪᔩᑦ ᑲᑎᒪᓂᖓᓂ ᐃᓄᐃᕈᑎᔪᖃᓚᐅᕐᑎᓗᒍ ᐃᒣᑐᐊᕐᐸᑦ 

(a) ᓂᕈᐊᕐᓂᖅ ᑭᒡᒐᑐᑦᑎᒥᒃ ᑲᔪᓯᓯᒪᖕᖏᐸᑦ ᐅᓪᓗᓂ ᐱᕕᖃᕐᑎᓯᒍᑕᐅᔪᓂ ᑕᒪᑐᒥᖓ; ᐅᕝᕙᓘᓐᓃᑦ  

(b) ᐃᓄᐃᕈᓯᒪᔪᑦ ᐱᑦᔪᑕᐅᑎᓪᓗᒋᑦ, ᑲᑎᒪᔩᑦ ᐅᓄᕐᓂᒥᒍᑦ ᓈᒻᒪᓯᒍᑎᓂᒃ ᐃᑭᓐᓂᓭᑦ ᐃᓂᒥᓃᖏᓐᓇᑐᑦ 
ᐊᒥᐊᒃᑯᓯᒪᑉᐸᑕ; ᐅᕝᕙᓘᓐᓃᑦ  

(c) ᑲᑎᒪᔩᑦ ᐊᑐᕐᓯᒪᖕᖏᐸᑕ ᐋᕐᕿᑕᐅᔪᓂᒃ ᐃᓚᖓᓂ 653-ᒥ. 
 
ᑕᒪᓐᓇ ᓂᕈᐊᕐᓂᖅ ᐊᑐᕐᑕᐅᒋᐊᓕᒃ ᑌᒫᑦᓭᓇᑦᓯᐊᖅ ᐱᐅᓯᖃᕈᑕᐅᓗᓂ, ᓱᓇᓕᒫᑦ ᐱᑦᔪᑎᒋᓗᒋᑦ, ᐃᓄᓕᒫᑦ 
ᓂᕈᐊᕐᓂᖓᑎᑐᑦ.  

 
655.  ᖃᖓᑐᐃᓐᓇᖅ ᓂᕈᐊᕐᓂᖅ ᐃᓱᒪᒋᔭᐅᔪᖅ ᐃᓚᖓᓂ 654-ᒥ ᐊᑐᕐᑕᐅᖏᑐᐊᕐᐸᑦ ᐅᓪᓗᓂ ᑕᒪᑐᒥᖓ 

ᐱᕕᖃᕐᑎᓯᒍᑕᐅᔪᓂ ᑕᒡᒐᓂ ᐃᓚᖓᓂ, ᑕᒪᑐᒥᖓ ᖃᐅᔨᑎᑦᓯᒍᑎ ᑐᔫᑕᐅᑦᓴᐅᑎᒋᓂᐊᕐᑐᖅ ᓄᓇᓕᓕᒫᑦ 
ᑲᕙᒪᖓᓄᑦ, ᑖᓐᓇᓗ ᐊᐅᓪᓚᑎᑦᓯᓴᐅᑎᒋᓂᐊᕐᓱᓂ ᑫᒥᑦᓯᒍᑎᒥᓂᒃ ᑐᕐᖃᑕᕐᕕᒧᑦ ᓂᕈᐊᕐᑕᐅᖁᔨᓗᓂ 
ᑭᒡᒐᑐᕐᑎᒥᒃ. 

 
656.  ᐊᑐᓂ ᐃᓚᐅᔪᖅ ᑲᑎᒪᔨᓂ ᓂᕈᐊᕐᑕᐅᓱᓂ ᐅᕝᕙᓘᓐᓃᑦ ᐃᓕᔭᐅᑦᓱᓂ ᐃᓇᖏᕐᑎᐅᑎᓪᓗᒍ ᐊᓯᐊᓄᑦ ᐃᓂᒥᒃ 

ᑎᒍᒥᐊᕐᓂᐊᑐᖅ ᐊᑯᓂᕆᓂᖃᕐᓗᓂ ᐊᒥᐊᒃᑯᑕᐅᔪᒥᒃ ᑭᓯᐊᓂ ᓯᕗᓪᓕᖓᑕ ᓂᕈᐊᕐᑕᐅᓯᒪᕕᕕᓂᖓᓂ ᐅᕝᕙᓘᓐᓃᑦ 
ᐃᓕᔭᐅᒪᕕᕕᓂᖓᓂ.  

ᐅᐃᒍᔨᒍᑎ ᐸ 
ᐃᓘᓐᓈᒍᑦ ᖃᐅᔨᒪᔭᑦᓭᑦ 

 
ᑭᒡᒐᑐᕐᑏᑦ ᐊᑑᑎᖏᑦ ᐊᒻᒪᓗ ᑲᒪᒋᒋᐊᓕᖏᑦ  
 
ᑖᒃᑯᐊ ᐊᐅᓚᑦᓯᔨᐅᕗᑦ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐊᒻᒪᓗ ᑭᒡᒐᐅᕗᑦ ᓄᓇᓕᒻᒥᓄᑦ ᐊᑦᑐᐊᔪᕐᑎᒍᑦ ᐃᓕᓐᓂᐊᓂᕐᒥᒃ 
ᑲᒪᒍᑎᓕᒫᓄᑦ. ᓱᕐᖁᐃᑎᐅᔪᑦ ᐃᓄᐃᑦ ᐱᔪᒪᔭᖏᑦᑕ ᐊᒪᓗ ᐱᒋᐊᓕᖏᑦᑕ ᓄᐃᒍᑎᖃᕆᐊᖏᓐᓂᒃ ᒪᓕᒐᓪᓚᕆᓐᓂᒃ 
ᐊᖏᕐᑕᐅᒪᔪᑦ ᐊᕐᕌᒍᑕᒫᑦ ᑐᕌᒉᑦ ᐃᓗᐊᒍᑦ.  
 
ᑲᑎᒪᓲᑦ ᓯᑕᒪᕕᑦᓱᑎᒃ (4) ᐊᕐᕌᒍᑕᒫᑦ, ᐱᖓᓱᓂᒃ (3) ᑎᑭᑦᓱᒍ ᓯᑕᒪᓄᑦ (4) ᐅᓪᓗᓂᒃ ᐊᑐᕐᓱᑎᒃ ᑕᒫᑦ ᐊᒻᒪᓗ 
ᖃᖓᑐᐃᓐᓇᑯᑦ ᐃᓚᐅᖁᔭᐅᓲᖑᒍᓐᓇᓱᑎᒃ ᐊᑦᔨᐅᖏᑦᑐᓄᑦ ᑲᑎᒪᓂᕐᓄᑦ.   
 
ᐳᕐᑐᓂᕐᓭᑦ ᑲᑎᒪᔩᑦ 
ᐳᕐᑐᓂᕐᓭᑦ ᑲᑎᒪᔩᑦ ᑕᓪᓕᒪᓂᒃ (5) ᐃᓐᓄᓱᒋᑦ ᐋᕐᕿᑕᐅᓲᑦ ᐱᑎᓪᓗᒋᑦ ᓂᕈᐊᕐᑕᐅᔪᓂᒃ ᑭᒡᒐᑐᕐᑎᓂᒃ ᓄᐃᑦᓯᒍᑕᐅᑦᓱᑎᒃ 
ᐊᖓᔪᕐᖄᒥᒃ, ᐊᖓᔪᕐᖄᒧᑦ-ᑐᖓᓪᓕᒥᒃ, ᒪᕐᕉᓂᒃ (2) ᐃᓚᐅᔫᓐᓂᒃ ᐅᒻᒪᓗ ᑭᒡᒐᒥᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ. 
ᐳᕐᑐᓂᕐᓭᑦ ᑲᑎᒪᔩᑦ ᓱᕐᖁᐃᑎᐅᔪᑦ ᒪᓕᒉᑦ, ᑐᑭᑖᕈᑏᑦ ᐊᒻᒪᓗ ᐱᓇᓱᑦᑎᓯᒍᑏᑦ ᒪᓕᒍᑕᐅᓂᖏᓐᓂᒃ ᐊᒻᒪᓗ 
ᑲᔪᓯᑎᑕᐅᓂᖏᓐᓂᒃ.  
 
ᐊᖓᔪᕐᖄᑉ ᐃᓂᖓ ᐃᓗᐃᑦᑑᓱᓂ, ᑮᓇᐅᑦᔭᓴᕐᓇᓱᓂ ᐃᓂᐅᕗᖅ. ᐊᖓᔪᕐᖄᒧᑦ-ᑐᖓᓪᓕᖅ ᐊᒻᒪᓗ ᐃᓚᖏᒃ ᒪᕐᕉᒃ (2) 
ᐳᕐᑐᓂᕐᓴᓂ ᑲᑎᒪᔨᓂ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑭᒡᒐᖓ ᖃᓗᖕᖏᑕᑐᐊᕆᓗᒍ, ᐱᑎᑕᐅᓂᐊᕐᑐᑦ ᐊᑭᓕᕐᑕᐅᒍᑎᓂᒃ. 
ᐊᑐᓂ ᑭᒡᒐᑐᕐᑎ ᑲᑎᒪᔨᐅᓐᓂᐅᑎᓂᒃ ᐱᑎᑕᐅᔪᖅ. 
 
ᑭᓇᒃᑯᑦ ᐃᓚᐅᒍᓐᓇᑐᑦ? 
ᑳᓇᑕᒥ ᓄᓇᓖᑦ, 18-ᓂᒃ ᐅᖓᑖᓄᓪᓗ ᐅᑭᐅᓖᑦ, ᓄᓇᓯᒪᔪᑦ ᓄᓇᓕᒻᒥ ᐃᑭᓐᓂᐹᖓᓄᑦ ᐱᖓᓱᓂᒃ (3) ᐊᕐᕌᒍᓂᒃ, 
ᐱᓇᓱᑦᑎᐅᖏᑦᑐᑦ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᐃᓗᐃᑦᑐᒥᒃ ᐃᓓᓐᓇᖓᓂᓘᓐᓃᑦ ᐊᒻᒪᓗ ᐱᖁᔭᓄᑦ 
ᓱᕖᕈᑦᔭᐅᓯᒪᖕᖏᑐᑦ.  
 
ᑭᓇᒃᑯᑦ ᓂᕈᐊᕈᓐᓇᑐᑦ? 
ᓄᓇᓯᒪᔪᓕᒫᑦ, 18-ᓂᒃ ᐅᖓᑖᓄᓪᓗ ᐅᑭᐅᓖᑦ, ᓄᓇᓯᒪᔪᑦ ᓄᓇᓕᒻᒥ ᐃᑭᓐᓂᐹᖓᓄᑦ 12-ᓂᒃ ᑕᕐᕿᓂᒃ, ᐱᐅᓯᖅ 
ᒪᓕᓪᓗᒍ ᐊᓪᓚᑕᐅᒪᑦᓱᑎᒃ ᓂᕈᐊᕐᑎᓂᒃ ᓈᓭᒪᒍᑎᓂ.  
 
ᑖᓐᓇ ᓂᕈᐊᕐᓂᖅ ᑐᑭᑖᕈᑕᐅᕗᖅ ᑭᓇᒃᑯᑦ ᑭᒡᒐᐅᓂᐊᕐᓂᖓᓂᒃ ᐃᓄᓐᓄᑦ ᐊᕐᕌᒍᓂ ᐱᖓᓱᓂ (3) ᙯᔪᓂ 
ᑐᑭᑖᕐᑎᐅᕙᓪᓗᑎᒃ ᐃᓕᓐᓂᐊᓂᕐᒧᑦ ᐃᓕᖓᔪᓂᒃ ᓄᓇᕕᐅᑉ ᐃᓗᐊᓂ.  
 
ᓂᕈᐊᕆᐊᕐᑐᓯᐊᕆᑦᓯ. 

ᐅᐃᒍᔨᒍᑎ C 
ᐊᓪᓚᒍᑏᑦ ᐅᖃᕐᑐᑦ ᑭᒡᒐᑐᕐᑏᑦ ᓂᕈᐊᕐᑕᐅᓂᖓᓂᒃ 

 
ᐅᑯᓄᖓ: ᐃᓕᓐᓂᐊᕕᓐᓂᒃ ᑲᒪᔨᒻᒪᕆᐊᐱᓕᒫᓄᑦ 
ᐅᕙᖕᖓᑦ: ᐃᓘᓐᓈᒍᑦ ᐊᓪᓚᑎᒻᒪᕆᒃ 
 
ᑖᓐᓇ ᓂᕈᐊᕐᓂᖅ ᑲᔪᓯᑎᑕᐅᓯᒪᕗᑦ ᒪᓕᑦᓱᒍ ᐱᕐᕈᓯᖅ ᓂᕈᐊᕐᓂᒧᑦ ᑭᒡᒐᑐᕐᑎᓂᒃ. ᐊᑐᓂ ᐃᓕᓐᓂᐊᕕᒻᒥ 
ᑲᒪᔨᒻᒪᕆᐊᐱᒃ ᐱᓂᐊᕐᓂᐊᑐᖅ ᓄᓇᓕᒻᒥ ᓂᕈᐊᕐᑎᓯᔨᐅᓗᓂ, (ᐅᖃᕐᑕᐅᒥᔪᖅ ᓂᕈᐊᕐᓂᒥᒃ ᐊᓪᓚᑎᒥᒃ), ᑕᒪᓐᓇ 
ᑐᑭᖃᕐᑎᓗᒍ ᑲᒪᔨᐅᓚᖓᓂᓯᓐᕐᓂᒃ ᓂᕈᐊᕐᓂᒥᒃ ᓄᓇᓕᓯᓐᓂ. 
 
ᑕᒪᑐᒪ ᑐᑭᐊᒍᑦ, ᑕᑯᓚᖓᔪᓯ ᑕᒡᒍᖓ ᐊᑕᔪᓂᒃ ᐱᖓᓱᐃᓂᒃ (3) ᐅᖃᐅᓯᕐᓂᒃ ᐊᑐᕐᑐᓂᒃ ᒪᑯᐊ ᐊᓪᓚᖏᓐᓂᒃ:   
 
1. ᐅᖃᕆᐊᑭᓪᓕᑎᕈᑎ ᓂᕈᐊᕐᑎᓯᒍᓯᕐᒧᑦ, ᐱᔭᑦᓭᑦ ᐱᓇᓱᒋᐊᖃᓪᓚᕆᑦᑐᑦ ᐊᒻᒪᓗ ᐱᔭᕇᕐᓯᒪᕕᒋᒋᐊᓖᑦ 
 
2. ᓯᕗᓪᓕᐹᖅ ᐃᓄᓕᒫᓂ ᓂᕈᐊᕐᑎᓂᒃ ᖃᐅᔨᑎᑦᓯᒍᑎ (ᐊᓪᓚᕕᑦᓴᖅ I) 
 
3. ᐃᓂᑖᕐᑐᑦ ᐅᖃᒻᒪᕆᐅᑎᖓ ᐊᑎᓕᐅᕐᕕᐅᒋᐊᓕᒃ ᐃᓕᑦᓯᓄᑦ ᐅᑎᕐᓗᓂᓗ ᐅᕙᓐᓄᑦ (ᐊᓪᓚᕕᑦᓴᖅ II) 
 
4. ᓂᕈᐊᕋᑦᓴᒥᒃ ᐊᓪᓚᕕᑦᓴᖅ (ᐊᓪᓚᕕᑦᓴᖅ III) 
 
5. ᐊᖏᕈᑎᒥᒃ ᐊᓪᓚᕕᑦᓴᖅ (ᐊᓪᓚᕕᑦᓴᖅ IV) 
 
6. ᓂᐳᕐᑎᒋᐊᓖᑦ ᓂᕈᐊᕋᑦᓴᓕᐊᖑᓚᖓᓗᓂ ᐅᕝᕙᓘᓐᓃᑦ ᓂᕈᐊᕐᑕᐅᓚᖓᓗᓂ ᑭᒡᒐᑐᕐᑎᐅᓂᕐᒧᑦ.  
 
7. ᑐᖓᓪᓕᖅ ᐃᓄᓕᒫᓂ ᓂᕈᐊᕐᑎᓂᒃ ᑐᓴᕐᑎᓯᒍᑎ (ᓱᕐᖁᐃᕈᑎ ᓂᕈᐊᕐᓂᒥᒃ ᐊᑐᕐᓗᓂ ᑭᓯᐊᓂᐅᒋᐊᖓ ᐊᒻᒪᓗ 

ᓂᕈᐊᕋᑦᓭᑦ ᐊᑎᖏᑦ (ᐊᓪᓚᕕᑦᓴᖅ V) 
 
8. ᐆᑦᑐᕋᐅᑎ ᓂᕈᐊᕈᑎᐅᑉ ᓯᑯᑦᓴᔭᖓᓄᑦ 
 
9. ᓂᕈᐊᕐᓂᐅᑉ ᓄᐃᑕᖏᑦ (ᐊᓪᓚᕕᑦᓴᖅ VI) 
 
10. ᒪᓕᒐᖅ ᐱᑦᔪᑎᓕᒃ ᐱᕐᕈᓯᕐᒥᒃ ᑭᒡᒐᑐᕐᑎᓂᒃ ᓂᕈᐊᕐᓂᒧᑦ  
 
ᐊᓪᓚᓯᒪᔪᖓ ᓯᕗᓕᕐᑎᓕᒫᓄᑦ ᐃᑲᔪᕐᑐᓂᖓᓂᒃ ᑐᑦᓯᕋᕐᕕᒋᑦᓱᒋᑦ. ᓄᐃᑦᓯᓚᖓᔪᑦᓴᐅᓱᑎᓪᓗ ᐃᓕᑦᓯᓄᑦ ᓂᕈᐊᕐᑏᑦ 
ᓈᓴᕐᑕᐅᒪᒍᑎᖏᓐᓂᒃ. ᓱᓕᒋᐊᓪᓚᒃ, ᑎᓕᔨᖁᓯᒪᒻᒥᔭᕗᑦ ᑭᒡᒐᓴᒥᓂᒃ ᑕᑯᓐᓇᑎᐅᓂᐊᕐᑎᓗᒍ ᓂᕈᐊᕐᓂᐅᑉ 
ᑲᔪᓯᑎᑕᐅᓂᖓᓂᒃ ᐅᕝᕙᓘᓐᓃᑦ ᓂᕈᐊᕈᑏᑦ ᑭᓯᑕᐅᓂᖓᓂᑐᐃᓐᓇᖅ ᐅᓃᑦ. ᐱᓇᓱᑦᑎᑖᓛᕐᒥᔪᒍᑦ ᐃᓄᒋᐊᓪᓚᒥᒃ 
ᓂᕈᐊᕐᓇᓕᕐᐸᑦ ᓱᕐᖁᐃᕆᐊᕐᓗᑕ ᓱᓇᓕᒫᑦ ᑲᔪᓯᓂᖏᓐᓂᒃ ᐱᑦᓯᐊᓂᖏᓐᓂᓗ. 
 
ᐊᓪᓚᓂᐊᖁᕙᓯ ᑕᒡᒐᓂ ᒪᓕᑦᑎᓂᒃ ᐊᓪᓚᓯᒪᔪᓂᒃ, ᐊᑎᓕᐅᕐᕕᖃᕐᓗᓯᓗ ᐃᓂᑖᕐᓂᒧᑦ ᐅᖃᕈᑎᒻᒪᕆᒻᒥᒃ ᓂᕈᐊᕐᓂᒥᒃ 
ᐊᓪᓚᑎᒧᑦ/ᓂᕈᐊᕐᑎᓯᔨᒧᑦ ᐅᑎᕐᑎᓗᒍᓗ ᐅᕙᓐᓄᑦ. 
 
ᓱᓕᔪᒥᒃ ᑖᓐᓇᐅᕗᖓ, 
 
ᐃᓘᓐᓈᒍᑦ ᐊᓪᓚᑎᒻᒪᕆᒃ 

ᐊᓪᓚᑐᖅ ᓂᕈᐊᕐᓂᒥᒃ ᑲᒪᔨᒻᒪᕆᐅᑦᓱᓂ   

ᐅᖃᕆᐊᑭᓪᓕᑎᕈᑎ ᓂᕈᐊᕐᑎᓯᒍᓯᕐᒧᑦ  
ᐱᔭᑦᓭᑦ ᐱᓇᓱᒋᐊᖃᓪᓚᕆᑦᑐᑦ ᐊᒻᒪᓗ ᐱᔭᕇᕐᓯᒪᕕᒋᒋᐊᓖᑦ 

 

 
30 ᐅᓪᓗᐃᑦ ᓂᕈᐊᕐᓂᐅᑉ ᓯᕗᓂᐊᒍᑦ 

 
ᐃᓄᓕᒫᓂᒃ ᖃᐅᔨᑎᑦᓯᒍᑎ ᓂᕈᐊᕐᓂᒥᒃ 

(ᓄᐃᑦᓯᓂᖅ ᐃᓄᓕᒫᓂᒃ ᖃᐅᔨᑎᑦᓯᒍᑎᒥᒃ ᐊᒻᒪᓗ ᓈᓚᐅᑎᒃᑯᑦ ᑐᓴᕐᑎᓯᓂᖅ ᐃᓄᒃᑎᑐ, ᐅᐃᒍᑎᑐᓪᓗ ᐊᒻᒪᓗ 
ᖃᓪᓗᓈᑎᑐᑦ) 

 
ᐋᕐᕿᓱᐃᓂᖅ ᓂᕈᐊᕐᑎᓂᒃ ᓈᓭᒪᒍᑎᒥᒃ 

(ᓈᓭᒪᒍᑎ ᐱᒍᓐᓇᑐᖅ ᑕᕐᕋᒥ ᓄᓇᓕᒃᑯᓂᒃ ᐅᕝᕙᓘᓐᓃᑦ ᐃᓕᓴᕐᓂᓕᕆᔩᑦ ᑲᑎᒪᔨᐊᐱᖏᑕ ᓈᓭᒪᒍᑎᖏᓐᓂᒃ) 
ᓈᓭᒪᒍᑎ ᓄᑕᐅᓯᓕᑎᕆᐊᓕᒃᑦ ᓄᑕᐅᖕᖏᓗᐊᕈᓂ - ᓄᑕᐅᖕᖏᓂᕐᓴᐅᒍᓂ ᐊᕐᕌᒍᒥᒃ ᐊᑕᐅᓯᕐᒥᒃ) 

 
15 ᐅᓪᓗᐃᑦ ᓂᕈᐊᕐᓂᐅᑉ ᓯᕗᓂᐊᒍᑦ 

 
ᓄᐃᑦᓯᓂᖅ ᓂᕈᐊᕐᑎᓂᒃ ᓈᓭᒪᒍᑎᒥᒃ 

(ᓄᐃᑕᐅᒋᐊᓕᒃ ᐃᓕᓐᓂᐊᕕᒻᒥ, ᑕᕐᕋᒥ ᓄᓇᓕᒃᑯᓂ, ᑯᐊᐸᒃᑯᓂ, ᓄᐊᑕᓐ ᓂᐅᕕᕐᕕᖏᓐᓂ...)  
 

ᐊᑯᓐᓂᒥ 15-ᓄᑦ ᐊᒻᒪᓗ 5-ᓄᑦ ᐅᓪᓗᓄᑦ ᓂᕈᐊᕐᓂᐅᑉ ᓯᕗᓂᐊᓂ 
 

ᐃᓄᐃᑦ ᐅᖃᕈᓐᓇᑐᑦ ᐊᑎᕐᒥᓂᒃ ᐃᓚᐅᖁᔨᓗᑎᒃ ᐅᕝᕙᓘᓐᓃᑦ ᐲᕐᑕᐅᖁᔨᓗᑎᒃ ᓈᓭᒪᒍᑎᒥᒃ. 
 

10 ᐅᓪᓗᐃᑦ ᓂᕈᐊᕐᓂᐅᑉ ᓯᕗᓂᐊᒍᑦ 
 

9:00-ᒥᒃ ᐅᓪᓛᑯ 9:00-ᒧᑦ ᐅᓐᓄᐊᑯᑦ 
 

ᓂᕈᐊᕋᑦᓴᓕᐅᕐᓂᖅ 
 

(ᓇᐅᑐᐃᓐᓇᖅ ᐃᓄᒃ ᓂᕈᐊᕈᓐᓇᕈᓂ ᓂᕈᐊᕋᑦᓴᓕᐅᕈᓐᓇᑐᖅ ᐃᓄᒻᒥᒃ) 
(ᐊᑕᐅᓯᖅ ᓂᕈᐊᕋᑦᓴᓕᐅᕐᑎ ᐊᑐᓂ ᓂᕈᐊᕋᑦᓴᒧᑦ ᓈᒻᒪᑐᖅ) 

(ᓂᕈᐊᕋᑦᓴᓕᐅᕐᓂᖅ ᐊᓪᓚᓯᒪᔪᑎᒍᑦ ᓄᐃᖃᑦᑕᑐᑦᓴᐅᕗᖅ ᐱᕕᓕᒫᖓᓄᑦ ᓈᓚᐅᑎᒃᑰᕈᓐᓇᕋᓗᐊᕐᓱᓂ. ᐊᒥᓱᒐᓚᓐᓂᒃ 
ᓂᕈᐊᕋᑦᓴᖃᕐᐸᑦ, ᓂᕈᐊᕐᑏᑦ ᐱᑎᒻᒥᓗᒋᑦ ᖃᐅᔨᑎᑦᓯᒍᑎᐅᑉ ᑐᖓᓕᐊᓂᒃ ᓱᕐᖁᐃᕈᑕᐅᑎᓪᓗᒍ ᓂᕈᐊᕐᓂᖃᓛᕆᐊᖓ 

ᐊᒻᒪᓗ ᐊᓪᓚᓗᒋᑦ ᓂᕈᐊᕋᑦᓭᑦ ᐊᑎᖏᑦ).  
 
 

ᐱᖓᔪᒋᓕᐅᑎᔪᑦ ᐱᖓᑦᓯᑐᑦ ᓄᕕᒻᐱᕆᒥ  
 

ᓂᕈᐊᕐᓂᐅᑉ ᐅᓪᓗᖓ 
 

9:00 ᐅᓪᓛᑯᑦ.  ᓂᕈᐊᕐᕖᑦ ᐅᒃᑯᐃᑐᑦ 
8:00 ᐅᓐᓄᑯᑦ. ᓂᕈᐊᕐᕖᒃ ᐅᒃᑯᐊᑐᑦ 

(ᐃᒻᒥᓂᕐᓱᑐᒥᒃ ᑕᑯᓐᓇᑎᖃᕐᓗᓯ ᓂᕈᐊᕐᓂᐅᑉ ᐱᓇᓱᑦᑕᐅᓂᖓᓄᑦ ᐊᒻᒪᓗ ᐱᓗᐊᕐᓗᒍ ᓂᕈᐊᕈᑏᑦ ᑭᓯᑕᐅᓂᖓᓄᑦ) 

ᐅᓪᓗᐃᑦ 10 ᐃᓗᐊᓂ ᓂᕈᐊᕐᓂᐅᑉ ᑭᖑᓂᐊᒍᑦ 

 
ᓂᕈᐊᕐᓂᒥᒃ ᑐᓴᕈᑎ 

 
ᓂᕈᐊᕐᓂᒥᒃ-ᑲᒪᔨᒻᒪᕆᐅᑉ ᐊᓪᓚᕕᖓᓄᑦ ᑎᑭᑎᑦᓯᓗᓯ ᐅᑯᓂᖓ: 

 
- ᐊᓪᓚᕕᑦᓴᔭᖅ ᓂᕈᐊᕐᓂᒥᒃ ᐊᐅᓚᑦᓯᔨᐅᑉ ᐅᖃᒻᒪᕆᐅᑎᖓᓂᒃ ᑕᑯᓐᓇᑎᖃᕐᓯᒪᑎᓪᓗᒍ ᐊᒻᒪᓗ 
ᐊᑎᓕᐅᕐᕕᐅᓯᒪᑎᓪᓗᒍ; 
- ᓱᓕᓕᕐᑎᑕᐅᓯᒪᔪᑦ (ᐊᑎᓕᐅᕐᕕᐅᓯᒪᔪᑦ) ᓂᕈᐊᕐᑎᓂᒃ ᓈᓭᒪᒍᑏᑦ;  
- ᐊᓪᓚᕕᑦᓴᔦᑦ ᓂᕈᐊᕋᑦᓴᓕᐊᓂᒃ ᐊᒻᒪᓗ ᐊᖏᕈᑎᓂᒃ; 
- ᓈᓭᒪᒍᑎ ᐃᓄᓐᓂᒃ ᐊᑎᕐᒥᓂᒃ ᐃᓚᐅᖁᔨᓯᒪᔪᓂ/ᐲᕐᑕᐅᖁᔨᓯᒪᔪᓂᒃ ᓈᓭᒪᒍᑎᒥᒃ ᐊᒻᒪᓗ ᐅᖃᕈᑎ ᐊᑎᖏᑦ 
ᐃᓚᐅᑎᑕᐅᓐᓂᒪᖔᑕ ᐲᕐᑕᐅᓂᕐᒪᖔᑕᓗ ᓈᓭᒪᒍᑎᒥᒃ; 
- ᓄᐃᑕᐅᔪᓂᒃ ᓂᕈᐊᕈᑏᑦ ᑭᓯᑕᐅᓂᖓᓄᑦ. 
- ᓂᕈᐊᕋᑦᓴᐅᑉ ᓂᕈᐊᕐᑕᐅᔫᑉ ᐊᑎᖓ. 

ᐊᓪᓚᕕᑦᓴᖅ I 
ᓯᕗᓪᓕᐹᖅ ᐃᓄᓕᒫᓂ ᓂᕈᐊᕐᑎᓂᒃ ᖃᐅᔨᑎᑦᓯᒍᑎ ᑭᒡᒐᑐᕐᑎᒥᒃ ᓂᕈᐊᕐᓂᐅᑉ ᒥᑦᓵᓄᑦ 

 

ᐱᖓᔪᐊᓐᓂ, _________________, ᓂᕈᐊᕐᓂᖃᓛᕐᑐᖅ ᓄᓇᕕᒻᒥ ᓄᓇᓖᑦ ᐃᓘᓐᓇᖏᓐᓂ ᓂᕈᐊᕈᑕᐅᑎᓪᓗᒍ 

ᐃᓕᓐᓂᐊᕕᓐᓄᑦ ᑭᒡᒐᑐᕐᑎᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒥ. 
 

ᑭᓇᒃᑯᑦ ᓂᕈᐊᕈᓐᓇᓂᖓᑦ 

ᑳᓇᑕᒥᒃ ᓄᓇᓕᓕᒫᑦ, 18-ᓂᒃ ᐅᑭᐅᓖᑦ ᐅᖓᑖᓄᓪᓗ ᐃᓪᓗᖃᓕᕐᑐᑦ ᐅᕝᕙᓘᓐᓃᑦ ᐱᐅᓯᒃᑯᑦ ᓄᓇᓯᒪᔪᑦ ᓄᓇᓕᒻᒥ 

ᐃᑭᓐᓂᐹᖓᓄᑦ ᖁᓕᓪᓗ ᒪᕐᕈᓗᓂᒃ (12) ᑕᕐᕿᓂᒃ ᓂᕈᐊᕐᓂᐅᑉ ᐅᓪᓗᖓᑕ ᓯᕗᓂᐊᒍᑦ, ᐱᐅᓯᖅ ᒪᓕᓪᓗᒍ 

ᐊᓪᓚᑕᐅᓯᒪᑦᓱᑎᒃ ᓂᕈᐊᕐᑎᓂᒃ ᓈᓭᒪᒍᑎᒥ.  
 

ᓂᕈᐊᕐᑎᓂᒃ ᓈᓭᒪᒍᑎ 

ᓂᕈᐊᕐᑎᓂᒃ ᓈᓭᒪᒍᑎ ᓄᐃᑕᑎᑕᐅᓂᐊᕐᑐᖅ ᐃᓕᓐᓂᐊᕕᒻᒥ ᐊᒻᒪᓗ ᑕᕐᕋᒥ ᓄᓇᓕᐅᑉ ᐊᓪᓚᕕᖓᓂ ᐱᒋᐊᕐᓗᒍ 

_________________ ᑎᑭᓪᓗᒍ _________________. ᐃᓄᐃᑦ ᐊᑎᕐᒥᓂᒃ ᐃᓚᐅᖁᔨᒍᓐᓇᑐᑦ ᐲᕐᑕᐅᖁᔨᓗᑎᓪᓘᓃᑦ 

ᓈᓭᒪᒍᑎᒥᒃ.  
 

ᓂᕈᐊᕋᑦᓴᓕᐅᕐᓂᖅ 

ᓂᕈᐊᕋᑦᓴᓕᐅᕐᓂᖅ ᐊᑑᑎᓛᕐᑐᖅ _________________, ᐱᒋᐊᕐᓗᒍ 9-ᒥᒃ ᐅᓪᓛᑯᑦ ᑎᑭᓪᓗᒍ 9-ᒧᑦ ᐅᓐᓄᐊᑯᑦ.  

ᑳᓇᑕᒥ ᓄᓇᓖᑦ 18-ᓂᒃ ᐅᑭᐅᓖᑦ ᐅᖓᑖᓄᓪᓗ, ᐃᓪᓗᖃᓕᕐᑐᑦ ᑲᕙᒫᐱᒻᒥ ᐃᑭᓐᓂᐹᖓᓄᑦ ᐊᕐᕌᒍᓂᒃ ᐱᖓᓱᓂᒃ (3) 

ᐊᒻᒪᓗ ᐱᐅᓯᖅ ᒪᓕᓪᓗᒍ ᐱᔪᓐᓇᑎᑕᐅᔪᑦ ᒪᓕᑦᓱᓂ ᐃᓕᓐᓂᐊᓂᕐᒧᑦ ᐱᖁᔭᒥᒃ ᐱᑦᔪᑎᓕᒻᒥᒃ ᑯᔩ, ᐃᓄᐃᑦ ᐊᒻᒪᓗ 

ᓇᔅᑳᐱ ᓄᓇᖃᕐᖄᓯᒪᔪᑦ ᐃᓄᖏᓐᓂᒃ ᓂᕈᐊᕋᑦᓴᓕᐊᖑᒍᓐᓇᑐᑦ. 
 

ᓂᕈᐊᕐᕕᐅᑉ ᐅᒃᑯᐃᓂᖓ 

ᓂᕈᐊᕐᑎᓯᓂᖅ ᑭᓯᐊᓂᐅᑐᐊᕐᐸᑦ (ᒪᕐᕉᓂᒃ ᐊᒥᓲᓂᕐᓴᓂᓪᓘᓃᑦ ᓂᕈᐊᕋᑦᓴᖃᕐᑎᓗᒍ) ᓂᕈᐊᕐᕕᒃ ᐅᒃᑯᐃᖔᓛᕐᑐᖅ 

ᐱᖓᔪᐊᓐᓂ, _________________, ᐊᑯᓐᓂᒥ 9-ᒧᑦ ᐅᓪᓛᑯᑦ ᐊᒻᒪᓗ 8-ᒧᑦ ᐅᓐᓄᑯᑦ ᐃᓕᓐᓂᐊᕕᒻᒥ. 
 

ᓂᕈᐊᕐᑎ ᓄᐃᒍᓐᓇᖏᑦᑐᖅ ᓂᕈᐊᕐᓂᐅᑉ ᐅᓪᓗᖓᓂ ᓯᕗᓂᐊᒍᑦ ᓂᕈᐊᕈᓐᓇᑐᖅ ᐁᑉᐸᖃᕐᓗᓂ ᐃᓕᓐᓂᐊᕕᒻᒥ 

ᑲᒪᔨᒻᒪᕆᐊᐱᒻᒥᒃ. ᓇᐅᒥᒃ ᓂᕈᐊᕐᑎᒥᒃ ᓂᕈᐊᕐᑐᖃᕈᓐᓇᖏᑦᑐᖅ ᐊᓯᒥᓄᑦ ᓂᕈᐊᕈᑦᔭᐅᓗᓂ. 

  

ᐃᓕᓐᓂᐊᕕᒻᒥᒃ ᑲᒪᔨᒻᒪᕆᐊᐱᒃ ᐊᐅᓚᑦᓯᔨᐅᕗᖅ ᓂᕈᐊᕐᓂᒥᒃ ᓄᓇᓕᒻᒥ.  
 
ᑕᒡᒐᓂ   ᐅᓪᓗᒥ ______ (ᑕᕐᕿᖅ), ______ (ᐊᕐᕌᒍᖅ). 
 
 
_________________________________________ 
ᐃᓘᓐᓈᒍᑦ ᐊᓪᓚᑎᒻᒪᕆᒃ 

ᐊᓪᓚᑐᖅ ᓂᕈᐊᕐᓂᒥᒃ ᑲᒪᔨᒻᒪᕆᐅᑦᓱᓂ 

ᐊᓪᓚᕕᑦᓴᖅ II 
ᓂᕈᐊᕐᓂᖅ ᐃᓕᓐᓂᐊᕕᓐᓄᑦ ᑭᒡᒐᑐᕐᑎᓂᒃ 

ᓂᕈᐊᕐᓂᒥᒃ ᐊᓪᓚᑎᐅᑉ ᑎᓕᔭᐅᓂᖓ ᓂᕈᐊᕐᓂᒥᒃ ᑲᒪᔨᒻᒪᕆᒻᒧᑦ  
 

ᐅᕗᖓ ____________ 

ᓂᕈᐊᕐᓂᒥᒃ-ᑲᒪᔨᒻᒪᕆᐅᓂᕋᑎᒍᑦ, ᑎᓕᕙᒋᑦ ᑖᒃᑯᑎᒎᓇ, ᓂᕈᐊᕐᓂᒥᒃ-ᐊᓪᓚᑎᐅᓂᕐᒧᑦ (ᓂᕈᐊᕐᑎᓯᔨ) ᐃᓕᓐᓂᐊᕕᐅᑉ 

ᑭᒡᒐᖓᓂᒃ ᓂᕈᐊᕐᓂᖃᓕᕐᐸᑦ ᐊᑑᑎᒋᐊᕕᑦᑐᒥᒃ ᐃᓕᓐᓂᐊᕕᐅᑉ ᑲᕙᒫᐱᖓᑕ ᐃᓗᐊᓂ ᑲᑎᕕᒃ ᐃᓕᓴᕐᓂᓕᕆᓂᕐᒥ 

ᓂᐳᕐᑎᓯᖁᑦᓱᑎᑦ ᑕᒪᑐᒥᖓ ᐱᓇᓱᕝᕕᓂᐅᕕᑦ ᐱᓇᓱᐊᑦᓴᒥᒃ.  
 

ᐊᒡᒐᑲᓄᑦ ᓄᐃᑕᒃᑲ, ᑕᒡᒐᓂ ____________ ᐅᓪᓗᒥ ____________ (ᐅᓪᓗᖓ) ᐅᕙᓂ ____________(ᑕᕐᕿᖓ), 

____________(ᐊᕐᕌᒍᖓ). 
  

      

 ᓂᕈᐊᕐᓂᒥᒃ-ᑲᒪᔨᒻᒪᕆᒃ 
 
 

ᓂᕈᐊᕐᓂᒥᒃ-ᐊᓪᓚᑎᐅᑉ (ᓂᕈᐊᕐᑎᓯᔨᐅᑉ) ᐅᖃᒻᒪᕆᐅᑎᖓ ᐅᕝᕙᓘᓐᓃᑦ ᓱᓕᑦᓱᓂ ᓱᕐᖁᐃᑎᑦᓯᒍᑎᖓ 
 

ᐅᕙᖓ, _______________________________, ᑕᒡᒐᓂ ᐊᑖᓂ ᐊᑎᓕᐅᕐᑐᖓ ᑎᓕᔭᐅᒪᒐᒪ ᓂᕈᐊᕐᓂᒥᒃ-

ᐊᓪᓚᑎᐅᓂᕐᒧᑦ (ᓂᕈᐊᕐᑎᓯᔨᐅᓂᕐᒧᑦ) ᓄᓇᓕᒻᒥ _____________________ ᐱᑦᔪᑎᖃᕐᑎᓗᒍ ᓂᕈᐊᕐᓂᒥᒃ 

ᐃᓕᓐᓂᐊᕕᐅᑉ ᑭᒡᒐᑐᕐᑎᖓᓂᒃ ᓱᓕᑦᓱᖓ  ᐅᖃᕐᐳᖓ (ᐅᕝᕙᓘᓐᓃᑦ ᓱᕐᖁᐃᑐᓕᐅᕐᐳᖓ) ᐱᑦᓯᐊᓗᖓ 

ᑲᔪᓯᑎᑦᓯᓚᖓᓂᕋᓂᒃ ᐱᓇᓱᐊᑦᓴᓂᒃ ᑕᒡᒐᓂ ᐃᓂᒥ ᐱᖁᔦᑦ ᒪᓕᓪᓗᒋᑦ, ᑐᑭᖃᑦᓯᐊᓂᕐᒪ ᐊᒻᒪᓗ ᐱᕕᖃᕐᓂᒪ 

ᐱᕕᓕᒫᖓᓄᑦ. 

 

ᐅᖃᕐᑕᐅᔪᑦ ᐊᒻᒪᓗ ᓱᓕᔪᒧᑦ ᓱᕐᖁᐃᑐᓕᐊᖑᔪᑦ ᑕᒡᒐᓂ   ᐅᓪᓗᒥ ______ (ᑕᕐᕿᖅ), ______ (ᐊᕐᕌᒍᖅ). 
 

      

 ᓂᕈᐊᕐᓂᒥᒃ-ᐊᓪᓚᑎ 

 

ᐅᕙᓂ      ᓄᓇᕕᒃ, ᑯᐯᒃ. 

ᐊᓪᓚᕕᑦᓴᖅ III 
ᓂᕈᐊᕋᑦᓴᓕᐊᒥᒃ ᐊᓪᓚᕕᑦᓴᔭᖅ 

 
 
 
 
 
 
 , ᓂᕈᐊᕐᑎ ᐱᐅᓯᖅ ᒪᓕᓪᓗᒍ ᓂᕈᐊᕈᓐᓇᑐᖅ  
ᓂᕈᐊᕋᑦᓴᓕᐅᕐᑑᑉ ᐊᑎᖓ   
    
 
 
    
ᓂᕈᐊᕋᓴᓕᐅᕐᐳᖓ: ____________________, ᐃᓂᖓᓄᑦ ᐃᓕᓐᓂᐊᕕᐅᑉ ᑭᒡᒐᑐᕐᑎᖓᑕ _______________ 
 _____________________________________       
                                                      (ᑲᕙᒫᐱᖓ) 
 
 
 
ᑕᒡᒐᓂ   ᐅᓪᓗᒥ ______ (ᑕᕐᕿᖅ), ______ (ᐊᕐᕌᒍᖅ). 
 
 
___________________________, 
ᓂᕈᐊᕋᑦᓴᓕᐅᕐᑑᑉ ᐊᑎᓕᐅᕐᕕᖓ 
  



 
 
 

 
KSB-09 / ᐃᓕᓴᕐᓂᓕᕆᔨᓄᑦ ᑭᒡᒐᑐᕐᑏᑦ ᓂᕈᐊᕐᑕᐅᓂᖓᑕ ᐱᕐᕈᓯᖓ 

ᐊᑐᓕᕐᑎᑕᐅᕕᖓᑕ: ᒫᑦᓯ 14, 1990 
ᒪᑉᐱᒐᖓ 15 of 20 

 
ᐊᓪᓚᕕᑦᓴᖅ IV 

ᐊᖏᕐᓂᒥᒃ ᐊᓪᓚᕕᑦᓴᖅ 
 
ᐅᕙᖓ,      , ᓱᓕᔪᒥᒃ ᐅᖃᕐᐳᖓ (ᐅᕝᕙᓘᓐᓃᑦ ᓱᕐᖁᐃᑎᑦᓯᕗᖓ) ᒪᑐᒥᖓ:   
      ᓂᕈᐊᕋᑦᓴᐅᑉ ᐊᑎᖓ 
 

 ᑲᐅᑦᑕᐅᓯᒪᖕᖏᓂᕋᓂᒃ ᐊᕐᕌᒍᓂ ᐱᖓᓱᓂ (3) ᑭᖑᓪᓕᐹᓂ ᓱᒍᑎᕕᓂᕐᒧᑦ ᑲᐅᓐᓂᒍᑕᐅᒍᓐᓇᑐᒧᑦ ᐱᖁᔭᐅᑉ 
ᐊᑖᒍᑦ ᑳᓇᑕᐅᑉ ᐅᖃᕐᕕᔪᐊᖓᓂ ᐅᕝᕙᓘᓐᓃᑦ ᓄᓇᕐᔪᐊᑉ ᐅᖃᕐᕕᒪᕆᖓᓂ ᐸᕐᓇᓀᕐᓯᒍᑕᐅᓗᓂ ᐊᕐᕌᒍᒧᑦ 
ᐊᑕᐅᓯᕐᒧᑦ (1) ᐅᖓᑖᓄᓪᓘᓃᑦ; (ᑕᒪᓐᓇ ᖃᓗᓯᒻᒥᔪᖅ ᐊᑭᓖᑎᑦᓯᓂᑐᐃᓐᓇᒧᑦ ᑲᐅᓐᓂᒍᑎᓂᒃ ᐅᕝᕙᓘᓐᓃᑦ 
ᑲᐅᓐᓂᒍᑎᓂᒃ ᓂᕕᖕᖓᑕᐅᓯᒪᔪᓂᒃ). 

 
 ᑲᐅᑦᑕᐅᓯᒪᖕᖏᓂᕋᓂᒃ ᐊᕐᕌᒍᓂ ᖁᓕᓂ (10) ᑭᖑᓪᓕᐹᓂ ᓱᒍᑎᕕᓂᕐᒧᑦ ᑲᐅᓐᓂᒍᑕᐅᒍᓐᓇᑐᒧᑦ ᐱᖁᔭᐅᑉ 

ᐊᑖᒍᑦ ᑳᓇᑕᐅᑉ ᐅᖃᕐᕕᔪᐊᖓᓂ ᐅᕝᕙᓘᓐᓃᑦ ᓄᓇᕐᔪᐊᑉ ᐅᖃᕐᕕᒪᕆᖓᓂ ᐸᕐᓇᓀᕐᓯᒍᑕᐅᓗᓂ ᐊᕐᕌᒍᓄᑦ 
ᑕᓪᓕᒪᓄᑦ (5) ᐅᖓᑖᓄᓪᓘᓃᑦ; (ᑕᒪᓐᓇ ᖃᓗᓯᒻᒥᔪᖅ ᐊᑭᓖᑎᑦᓯᓂᑐᐃᓐᓇᒧᑦ ᑲᐅᓐᓂᒍᑎᓂᒃ ᐅᕝᕙᓘᓐᓃᑦ 
ᑲᐅᓐᓂᒍᑎᓂᒃ ᓂᕕᖕᖓᑕᐅᓯᒪᔪᓂᒃ). 

 
 ᖃᐅᔨᒪᕗᖓ ᐃᓚᖏᓐᓂᒃ 615, 616, 617 ᐊᒻᒪᓗ 618 ᐃᓕᓐᓂᐊᓂᕐᒧᑦ ᐱᖁᔭᒥ ᐱᑦᔪᑎᓕᒻᒥ ᑯᔩ, 

ᐃᓄᐃᑦ ᐊᒻᒪᓗ ᓇᔅᑳᐱ ᓄᓇᖃᕐᖄᓯᒪᔪᑦ ᐃᓄᖏᓐᓂᒃ (ᐅᐃᒍᒋᓕᐅᓯᒪᔪᑦ ᑕᑯᓗᒋᑦ). 
 
 ᐱᔪᓐᓇᖁᖓ ᓂᕈᐊᕐᑕᐅᓂᕐᒥᒃ ᐃᓕᓐᓂᐊᕕᐅᑉ ᑭᒡᒐᑐᕐᑎᖓᑕ ᐃᓂᖓᓄᑦ, ᐊᒻᒪᓗ ᑕᒐ ᐊᖏᕐᖁᖓ 

ᓂᕈᐊᕋᑦᓴᓕᐊᖑᓂᕋᓂᒃ ᑕᑦᓱᒧᖓ ᐃᓂᒧᑦ.  
 

 ᐱᔪᓐᓇᑎᑦᓯᕗᖓ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᓱᕐᖁᐃᕆᐊᕐᓂᐊᑎᓪᓗᒍ ᖁᓛᓂ ᐅᖃᕐᑕᑲᓂᒃ ᐊᒻᒪᓗ 
ᒥᑦᓯᖃᕐᒥᔪᓂᒃ ᖃᐅᔨᓴᕐᓂᐊᑎᓪᓗᒍ ᐃᓚᐅᒍᓐᓇᓂᕋᓄᑦ ᐊᑦᑐᐊᔪᓂᒃ.  

 
 
ᑕᒡᒐᓂ   ᐅᓪᓗᒥ ______ (ᑕᕐᕿᖅ), ______ (ᐊᕐᕌᒍᖅ). 
 
 
 
      
ᓂᕈᐊᕋᑦᓴᐅᑉ ᐊᑎᓕᐅᕐᕕᖓ 

ᓂᐳᕐᑎᒋᐊᓖᑦ ᓂᕈᐊᕋᑦᓴᓕᐊᖑᓚᖓᓗᓂ ᑭᒡᒐᑐᕐᑎᐅᓂᕐᒧᑦ  
 
ᐊᒧᔪᑦ ᐃᓚᖏᓐᓂᒃ 615-ᒥᒃ 618-ᒧᑦ ᐃᓕᓐᓂᐊᓂᕐᒧᑦ ᐱᖁᔭᒥ ᐱᑦᔪᑎᓕᒻᒥ ᑯᔩ, ᐃᓄᐃᑦ ᐊᒻᒪᓗ ᓇᔅᑳᐱ 
ᓄᓇᖃᕐᖄᓯᒪᔪᑦ ᐃᓄᖏᓐᓂᒃ (CQLR, c. C-1-14) ᐊᑐᖏᓐᓇᓕᒫᕐᑐᑦ ᐊᒻᒪᓗ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐋᕐᕿᒋᐊᕈᓐᓇᖏᑦᑕᖏᑦ ᑕᐅᕐᓯᕈᓐᓇᓇᒋᓪᓗ ᒪᓕᒐᕐᒧᑦ ᐃᓚᖓᑕ 622.1-ᒥ ᐊᑖᒍᑦ. 
 
615. ᐊᑐᓂ ᐃᓄᓪᓚᕆᒃ ᓈᒻᒪᑐᓂᒃ ᐅᑭᐅᓕᒃ ᐊᒻᒪᓗ ᑳᓇᑕᒥ ᓄᓇᓯᒪᐅᕕᓕᒃ ᐱᖁᔭᑎᒍᑦ ᓱᕖᕈᑦᔭᐅᓯᒪᒐᓂ 

ᓂᕈᐊᕋᑦᓴᓕᐊᖑᒍᓐᓇᑐᖅ, ᓂᕈᐊᕐᑕᐅᒍᓐᓇᑐᖅ ᐅᕝᕙᓘᓐᓃᑦ ᐃᓕᔭᐅᒍᓐᓇᑐᖅ ᑭᒡᒐᑐᕐᑎᐅᓂᕐᒧᑦ 
ᐃᓕᓴᕐᓂᓕᕆᔨᒃᑯᓂ ᐱᒍᑦᔨᔪᓂ ᑲᕙᒫᐱᒻᒥᒃ ᐃᓪᓗᖃᕐᕕᖓᓂᒃ ᐃᓪᓗᖃᕐᓯᒪᒍᓂ ᐅᕝᕙᓘᓐᓃᑦ ᐱᐅᓯᒃᑯᑦ 
ᓄᓇᓯᒪᒍᓂ ᐃᓕᓐᓂᐊᕕᐅᑉ ᑲᕙᒫᐱᖓᓂ ᐃᑭᓐᓂᐹᖓᓄᑦ 36-ᓂᒃ ᑕᕐᕿᓂᒃ. ᓇᑉᐸᑕᐅᕋᑖᖅ ᐃᓕᓐᓂᐊᕕᐅᑉ 
ᑲᕙᒫᐱᖓ ᐱᑦᔪᑎᒋᓗᒍ, ᑐᕐᖃᑕᕐᕕᒃ ᐱᕕᖃᕐᓂᐊᑐᖅ, ᐊᑯᓂᕆᓂᖃᕈᓐᓇᓗᓂ ᖄᖏᐅᑎᖕᖏᑐᒥᒃ 36-ᓂᒃ 
ᑕᕐᕿᓂᒃ ᓂᕈᐊᕐᓂᐅᑉ ᐅᓪᓗᖓᑕ ᑭᖑᓂᐊᒍᑦ, ᐊᓯᑦᔨᑐᐃᓂᕐᒥᒃ ᐅᖃᕐᑕᐅᔪᓂᒃ ᓂᐳᕈᑕᐅᒋᐊᓕᓐᓂᒃ 
ᐊᓂᕐᕋᖃᕐᓂᐅᑉ ᐊᒻᒪᓗ ᓄᓇᓯᒪᓂᐅᑉ ᑐᑭᖏᑎᒍᑦ.   

 
616. ᒪᑯᐊ ᐃᓄᐃᑦ ᓂᕈᐊᕋᑦᓴᓕᐊᓂᐊᖕᖏᑐᑦ, ᓂᕈᐊᕐᑕᐅᓂᐊᖕᖏᑐᑦ ᐅᕝᕙᓘᓐᓃᑦ ᐃᓕᔭᐅᓂᐊᖕᖏᑐᑦ 

ᑭᒡᒐᑐᕐᑎᐅᓂᕐᒧᑦ;  

(a) ᐃᓄᐃᑦ ᐅᖃᕐᑕᐅᔪᑦ ᐅᖃᕈᑎᓂ 1-ᒥ, 2-ᒥ ᐊᒻᒪᓗ 3-ᒥ ᐃᓚᖓᓂ 116-ᒥ ᐃᓪᓗᒐᓴᓕᓐᓄᑦ ᐊᒻᒪᓗ 
ᓄᓇᓕᒻᒪᕆᓐᓄᑦ ᐱᖁᔭᒥ (ᓵᑉᑕ C-19); 

(b) ᑭᓇᑐᐃᓐᓇᖅ ᑲᐅᑦᑕᐅᒍᑎᖃᕐᓯᒪᔪᖅ ᓱᒍᑎᕕᓂᕐᒥᒃ ᑲᐅᑦᑕᐅᒍᑎᓪᓗᐊᒥᒃ ᐱᖁᔭᐅᑉ ᐊᑖᒍᑦ ᑳᓇᑕᐅᑉ 
ᐅᖃᕐᕕᔪᐊᖓᓂ ᐅᕝᕙᓘᓐᓃᑦ ᓄᓇᕐᔪᐊᑉ ᐅᖃᕐᕕᒪᕆᖓᓂ ᐸᕐᓇᓀᕐᑕᐅᓂᕐᒧᑦ ᐊᕐᕌᒍᒧᑦ ᐊᑕᐅᓯᕐᒧᑦ 
ᐅᖓᑖᓄᓪᓘᓃᑦ; ᑕᒪᓐᓇ ᐱᔪᓐᓇᖏᕐᓯᒪᓂᖅ ᑲᔪᓯᓂᐊᕐᑐᖅ ᐊᕐᕌᒍᓂ ᐱᖓᓱᓂ ᐸᕐᓇᓀᕐᑕᐅᒪᓂᐅᑉ 
ᐅᓪᓗᖏᑦᑕ ᐋᕐᕿᑕᐅᓯᒪᔪᑦ ᑲᐅᑦᑕᐅᒍᑎᒧᑦ ᑭᖑᓂᐊᒍᑦ ᐊᒻᒪᓗ, ᐊᑭᓖᑎᑦᓯᒍᑎᑐᐃᓐᓇᖅ ᐊᑐᕆᐊᖃᕐᓂᐸᑦ 
ᐅᕝᕙᓘᓐᓃᑦ ᑲᐅᓐᓂᒍᑕᐅᔪᖅ ᓂᕕᖕᖓᑕᐅᓐᓂᐸᑦ, ᐊᕐᕌᒍᓂ ᐱᖓᓱᓂ ᐱᒋᐊᕐᓗᒍ ᐅᓪᓗᖓᓂᒃ ᑕᒪᑐᒪ 
ᑲᐅᑦᑕᐅᓂᖓᑕ, ᐃᓄᒃ ᐃᓱᒪᒋᔪᓐᓀᕕᐅᓂᕐᒥᒃ ᐱᓯᒪᖕᖏᑐᐊᕐᐸᑦ;  

(c) ᑭᓇᑐᐃᓐᓇᖅ ᑲᐅᑦᑕᐅᒍᑎᖃᕐᓯᒪᔪᖅ ᐃᕐᖃᑐᕐᑕᐅᒍᑎᓪᓗᐊᒥᒃ ᐱᓂᕐᓗᕈᑎᒥᒃ ᑲᐅᓐᒍᑕᐅᒍᓐᓇᑐᒥᒃ 
ᐸᕐᓇᓀᕐᓯᓂᕐᒧᑦ ᐊᕐᕌᒍᓄᑦ ᑕᓪᓕᒪᓄᑦ (5) ᐅᖓᑖᓄᓪᓘᓃᑦ ᓯᕗᓂᐊᒍᑦ ᑲᐅᑦᑕᐅᒍᑎᖃᕐᓯᒪᓗᓂ ᒪᕐᕉᓂᒃ 
ᐃᕐᖃᑐᕐᑕᐅᒍᑎᓪᓗᐊᓂᒃ ᐱᓂᕐᓗᕈᑏᓐᓂᒃ ᑌᒫᑦᓭᓇᖅ ᑲᐅᑦᑕᒍᑕᐅᒍᓐᓇᑑᓐᓂᒃ; ᑕᒪᓐᓇ ᐱᔪᓐᓇᖏᕐᓯᒪᓂᖅ 
ᑲᔪᓯᓂᐊᕐᑐᖅ ᐊᕐᕌᒍᓂ ᐱᖓᓱᓂ ᐸᕐᓇᓀᕐᑕᐅᒪᓂᐅᑉ ᐅᓪᓗᖏᑦᑕ ᐋᕐᕿᑕᐅᔪᑦ ᑲᐅᑦᑕᐅᒍᑎᒧᑦ ᑭᖑᓂᐊᒍᑦ 
ᐊᒻᒪᓗ, ᐊᑭᓖᑎᑦᓯᒍᑎᑐᐃᓐᓇᖅ ᐊᑐᕆᐊᖃᕐᓂᐸᑦ ᐅᕝᕙᓘᓐᓃᑦ ᑲᐅᓐᓂᒍᑕᐅᔪᖅ ᓂᕕᖕᖓᑕᐅᓐᓂᐸᑦ, 
ᐊᕐᕌᒍᓂ ᖁᓕᓂ ᑲᐅᑦᑕᐅᒪᒍᑎᖓᑕ ᑭᖑᓂᐊᒍᑦ, ᐃᓄᒃ ᐃᓱᒪᒋᔪᓐᓀᕕᐅᓂᕐᒥᒃ ᐱᓯᒪᖕᖏᑐᐊᕐᐸᑦ 
ᐱᓂᕐᓗᕈᑎᕕᓃᑦ ᓇᓪᓕᑐᐃᓐᓇᖓᓄᑦ; 

(d) ᑭᓇᑐᐃᓐᓇᖅ ᑲᒪᔪᖅ ᑮᓇᐅᔭᓂᒃ ᐃᓕᓴᕐᓂᓕᕆᓂᐅᑉ ᐱᖏᓐᓂᒃ; 

(e) ᑭᓇᑐᐃᓐᓇᖅ ᐃᒻᒪᖃᐅᑎᐅᑦᓱᓂ ᓄᐃᔪᑦᓴᓕᐊᖑᓯᒪᔪᖅ ᑭᒡᒐᐅᓗᓂ ᓇᐅᑐᐃᓐᓇᒧᑦ ᑲᑎᒪᔩᑦ 
ᐱᓇᓱᑦᑎᖓᓄᑦ; ᐊᒻᒪᓗ  

(f) ᑭᓇᑐᐃᓐᓇᖅ ᐱᔪᖅ ᑮᓇᐅᔭᕐᑖᓚᕿᐅᑎᒥᒃ ᐊᓯᐊᓂᓪᓘᓃᑦ ᐱᕙᓪᓕᕈᑎᒥᒃ ᐃᓕᓴᕐᓂᓕᕆᔨᒃᑯᓂᒃ 
ᐱᑦᔪᑎᖃᕐᑎᓗᒍ ᐱᒍᑦᔨᒍᑎᖃᕐᓂᖓᓂᒃ ᐊᓯᒋᔭᐅᔪᓂᒃ ᐱᖁᔭᑎᒍᑦ ᐋᕐᕿᑕᐅᓯᒪᔪᓄᑦ, 
ᑌᒣᖕᖏᑲᓗᐊᕐᑎᓗᒍ ᐅᖃᕈᑕᐅᓯᒪᔪᖅ ᑕᒪᒃᑯᐊ ᑮᓇᐅᔭᕐᑖᓚᕿᐅᑏᑦ ᐃᓄᓕᒫᓄᑦ ᓄᐃᑕᓯᒪᓂᖓᓂᒃ 
ᐃᓕᓴᕐᓂᓕᕆᓂᐅᑉ ᐅᕝᕙᓘᓐᓃᑦ ᑲᕙᒫᐱᐅᑉ ᐊᓪᓚᕕᖓᓂ ᓂᕈᐊᕋᑦᓴᓕᐊᖑᒍᑖᓂ, ᓂᕈᐊᕐᑕᐅᒍᑖᓂ 

ᐅᕝᕙᓘᓐᓃᑦ ᐃᓕᔭᐅᒍᑖᓂ ᐊᒻᒪᓗ ᓄᐃᑕᖏᓐᓇᕆᐊᖏᑦ, ᐱᑕᖃᕐᓱᑎᒃ ᓇᐅᓕᒫᓂᒃ ᐃᓚᒋᐊᕈᑎᓂᒃ 
ᐅᕝᕙᓘᓐᓃᑦ ᓄᖑᑎᕆᐅᑎᓂᒃ, ᐱᑕᖃᕐᐸᑦ, ᑌᒪᖕᖓᓕᒫᖅ ᐊᑕᓂᓕᒫᖓᓂ ᐃᓂᒥ.  

 
617. ᓇᐅᒥᒃ ᐃᓄᒻᒥᒃ ᓂᕈᐊᕋᑦᓴᓕᐊᖑᔪᖃᕈᓐᓇᖏᑦᑐᖅ ᐅᕝᕙᓘᓐᓃᑦ ᓂᕈᐊᕐᑕᐅᔪᖃᕈᓐᓇᖏᑦᑐᖅ 

ᐃᓕᔭᐅᔪᖃᕈᓐᓇᕋᓂᓗ ᑭᒡᒐᑐᕐᑎᐅᓂᕐᒧᑦ ᐱᓯᒪᑎᓪᓗᒍ ᑐᕃᓐᓇᑐᒥᒃ ᐅᕝᕙᓘᓐᓃᑦ ᑐᕃᓐᓇᖏᑦᑐᒥᒃ ᐊᒻᒪᓗ 
ᓇᒻᒥᓂᖅ ᐅᕝᕙᓘᓐᓃᑦ ᐊᕐᖁᑎᖃᕐᓱᓂ ᖃᐅᔨᒻᒫᒥᓂᒃ ᐱᓇᓱᑦᑎᑕᐅᒍᑎᒥᒃ ᐃᓕᓴᕐᓂᓕᕆᓂᕐᒧᑦ, ᐅᓕᕐᓀᕈᑎ 
ᐊᑐᓂ ᑌᒣᑦᑐᒧᑦ ᐱᓇᓱᑦᑎᑕᐅᒍᑎᒧᑦ ᐃᓄᓕᒫᓄᑦ ᓄᐃᑕᐅᓯᒪᖕᖏᑐᐊᕐᐸᑦ ᐃᓕᓴᕐᓂᓕᕆᓂᐅᑉ ᑲᕙᒫᐱᐅᓪᓗ 
ᐊᓪᓚᕕᖏᓐᓂ ᓂᕈᐊᕋᑦᓴᓕᐊᖑᒍᑖᓂ, ᓂᕈᐊᕐᑕᐅᒍᑖᓂ ᐅᕝᕙᓘᓐᓃᑦ ᐃᓕᔭᐅᒍᑖᓂ ᐊᒻᒪᓗ 
ᓄᐃᑕᖏᓐᓇᖏᑐᐊᕐᐸᑦ, ᐃᓚᖃᕐᓗᓂ ᓇᐅᓕᒫᓂᒃ ᐃᓚᒋᐊᕈᑎᓂᒃ ᐅᕝᕙᓘᓐᓃᑦ ᓄᖑᑎᕆᐅᑎᓂᒃ, ᐱᑕᖃᕐᐸᑕ, 
ᑌᒪᖕᖓᓕᒫᖅ ᐊᑕᓂᓕᒫᖓᓂ ᐃᓂᒥ. 
 
ᐱᓇᓱᑦᑎᐅᓂᒃᑯᑦ ᐱᓇᓱᒍᑎ ᐋᕐᕿᑕᐅᓯᒪᔪᖅ ᐃᓕᖓᑎᓪᓗᒍ ᐃᓕᓐᓂᐊᑎᑦᓯᔨᒧᑦ ᓱᕖᕈᑦᔨᓂᐊᖕᖏᑐᖅ ᑖᑦᓱᒪ 
ᐁᑉᐸᖓᑕ ᓂᕈᐊᕋᑦᓴᓕᐊᖑᓂᖓᓂᒃ ᐅᕝᕙᓘᓐᓃᑦ ᓂᕈᐊᕐᑕᐅᓂᖓᓂᒃ ᐅᕝᕙᓘᓐᓃᑦ ᐃᓕᔭᐅᓂᖓᓂᒃ 
ᑭᒡᒐᑐᕐᑎᐅᓂᕐᒧᑦ.  
 
ᑌᒣᒐᓗᐊᕐᑎᓗᒍ, ᐱᖃᖃᑕᐅᔪᖅ ᐱᖁᔭᑎᒍᑦ ᑎᒥᖕᖑᓯᒪᔪᒥᒃ ᑮᓇᐅᔭᓕᐅᕐᕕᒥᒃ ᑎᒥᒥᒃ ᐱᓯᒪᔪᒥᒃ 
ᐱᓇᓱᑦᑎᑕᐅᒍᑎᒥᒃ ᐅᕝᕙᓘᓐᓃᑦ ᐊᖏᖃᑎᒌᓐᓂᒥᒃ ᐃᓕᓴᕐᓂᓕᕆᔨᒃᑯᓂᒃ ᐅᕝᕙᓘᓐᓃᑦ ᐱᑎᑕᐅᔪᒥᒃ 
ᐃᑲᔪᕐᑕᐅᒍᑎᓂᒃ ᐅᕝᕙᓘᓐᓃᑦ ᑐᓂᕐᕈᑎᓂᒃ ᑕᒡᒐᖓᑦ ᓱᕐᖃᔦᕐᓂᐊᖏᑦᑐᖅ ᐱᓇᓱᓐᓂᒥᒃ ᑭᒡᒐᑐᕐᑎᐅᓂᕐᒥᒃ; 
ᑭᓯᐊᓂ, ᑯᒻᒪᓲᑎᑦᓴᖃᕆᐊᖓ ᐅᖃᕐᑕᐅᕙᓐᓂᐊᑐᖅ ᓱᓇᑐᐃᓐᓇᖅ ᐊᑦᑐᐊᔪᖅ ᑖᑦᓱᒧᖓ ᑎᒥᖓᓄᑦ ᐅᖄᒍᑕᐅᓕᕐᐸᑦ 
ᑲᑎᒪᔩᑦ ᐅᕝᕙᓘᓐᓃᑦ ᑲᑎᒪᔨᐊᐲᑦ ᑲᑎᒪᑎᓪᓗᒋᑦ, ᖃᓗᖕᖏᑕᑐᐊᕆᓗᒍ ᒪᑭᕝᕕᒃ ᒪᑭᑕᐅᓯᒪᔪᖅ ᐱᖁᔭᒧᑦ 
ᐱᑦᔪᑎᓕᒻᒧᑦ ᒪᑭᕝᕕᐅᑉ ᑎᒥᖓᓂᒃ  (ᓵᑉᑕ S-18.1) ᐅᕝᕙᓘᓐᓃᑦ ᑎᒥᖁᑎᖏᑦᑕ ᓇᓪᓕᐊᒃ ᐅᕝᕙᓘᓐᓃᑦ 
ᐃᓄᐃᑦ ᓄᓇᖃᕐᓂᒧᑦ ᑎᒥᖁᑎᖏᑦᑕ ᓇᓪᓕᐊᒃ ᒪᑭᑕᐅᓯᒪᔪᖅ ᐊᑐᕐᓱᒍ ᐱᖁᔭᖅ ᐱᑦᔪᑎᓕᒃ ᓄᓇᐅᑉ 
ᒪᓕᒐᖏᓐᓂᒃ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᓄᓇᖏᓐᓂ (ᓵᑉᑕ R-13.1), ᑕᒪᓐᓇᐅᑐᐊᕐᐸᓗ 
ᑯᒻᒪᓲᑎᑦᓴᖃᕐᓂᖓ ᐅᖃᕐᑕᐅᓂᐊᕐᓱᓂ ᐊᐅᓚᑦᓯᔨᒻᒪᕆᐅᑉᐸᑦ ᐅᕝᕙᓘᓐᓃᑦ ᑲᑎᒪᔨᐅᑉᐸᑦ ᑭᓯᐊᓂ ᑌᑲᓂ 
ᑎᒥᐅᔪᒥ.   

 
618.  ᓇᐅᒥᒃ ᐃᓄᒻᒥᒃ ᐱᓂᐊᕐᑐᖃᕈᓐᓇᖏᑦᑐᖅ ᑭᒡᒐᑐᕐᑎᐅᓂᕐᒥᒃ ᑎᒍᒥᐊᕐᑐᖃᕈᓐᓇᕋᓂᓗ ᐊᓯᐊᓂᒃ ᐃᓂᒥᒃ 

ᐃᓕᕐᓴᓂᓕᕆᓂᕐᒥ ᑕᒪᑐᒥᖓ ᐃᓚᐅᕕᖃᕈᓐᓇᖏᒃᑯᓂ ᐊᒻᒪᓗ ᑌᒪᖕᖓᓕᒫᖅ ᑎᒍᒥᐊᖕᖏᑐᐊᕈᓂ 
ᐱᔪᓐᓇᕈᑎᓕᒫᓂᒃ ᐱᑕᖃᕆᐊᖃᕐᑎᑕᐅᔪᓂᒃ ᑕᒡᒐᓂ ᐃᓚᖓᓂ.  

ᐊᓪᓚᕕᑦᓴᖅ V 
ᑐᖓᓪᓕᖅ ᑐᓴᕐᑎᓯᒍᑎ ᓂᕈᐊᕐᑎᓂᒃ ᓂᕈᐊᕐᓂᒥᒃ ᑭᒡᒐᑐᕐᑎᓂᒃ  

 
 

ᐱᖓᔪᐊᓐᓂ, _________________, ᓂᕈᐊᕐᓂᖃᓛᕐᑐᖅ ᓂᕈᐊᕈᑕᐅᑎᓪᓗᒍ ᐃᓕᓐᓂᐊᕕᒻᒧᑦ ᑭᒡᒐᑐᕐᑎᒥᒃ. 
 

ᑭᓇᒃᑯᑦ ᓂᕈᐊᕈᓐᓇᑐᑦ? 
ᑳᓇᑕᒥᒃ ᓄᓇᓕᓕᒫᑦ 18-ᓂᒃ ᐅᑭᐅᓖᑦ ᐅᖓᑖᓄᓪᓗ ᐃᓪᓗᖃᓕᕐᑐᑦ ᐅᕝᕙᓘᓐᓃᑦ ᐱᐅᓯᒃᑯᑦ ᓄᓇᓯᒪᔪᑦ ᓄᓇᓕᒻᒥ 
ᐃᑭᓐᓂᐹᖓᓄᑦ ᖁᓕᓪᓗ ᒪᕐᕈᓗᓂᒃ (12) ᑕᕐᕿᓂᒃ ᓂᕈᐊᕐᓂᐅᑉ ᐅᓪᓗᖓᑕ ᓯᕗᓂᐊᒍᑦ ᐊᒻᒪᓗ ᐱᐅᓯᖅ ᒪᓕᓪᓗᒍ 
ᐊᓪᓚᑕᐅᓯᒪᔪᑦ ᓂᕈᐊᕐᑎᓂᒃ ᓈᓭᒪᒍᑎᒥ ᓂᕈᐊᕈᓐᓇᑐᑦ. ᓂᕈᐊᕐᑎᓂᒃ ᓈᓭᒪᒍᑎ ᓄᐃᑕᓚᖓᔪᖅ ᐃᓕᓐᓂᐊᕕᒻᒥ ᐊᒻᒪᓗ 
ᑕᕐᕋᒥ ᓄᓇᓕᐅᑉ ᐊᓪᓚᕕᖓᓂ ᐱᒋᐊᕐᓗᒍ _____________________-ᒥ ᑎᑭᓪᓗᒍ _____________________-ᒧᑦ. 
ᐃᓄᐃᑦ ᐅᖃᕈᓐᓇᑐᑦ ᐊᑎᕐᒥᓂᒃ ᐃᓚᐅᖁᔨᓗᑎᒃ ᐅᕝᕙᓘᓐᓃᑦ ᐲᕐᑕᐅᖁᔨᓗᑎᒃ ᓈᓭᒪᒍᑎᒥᒃ.  
 

ᓇᐅᒥᒃ ᓂᕈᐊᕐᑎᒥᒃ ᓂᕈᐊᕐᑐᖃᕈᓐᓇᖏᑦᑐᖅ ᐊᓯᒥᓄᑦ ᓂᕈᐊᕈᑦᔭᐅᓗᓂ. ᓂᕈᐊᕐᑎ ᓄᐃᒍᓐᓇᖏᑦᑐᖅ ᓂᕈᐊᕐᓂᐅᑉ 

ᐅᓪᓗᖓᓂ ᓯᕗᓂᐊᒍᑦ ᓂᕈᐊᕈᓐᓇᑐᖅ ᐁᑉᐸᖃᕐᓗᓂ ᐃᓕᓐᓂᐊᕕᒻᒥ ᑲᒪᔨᒻᒪᕆᐊᐱᒻᒥᒃ. 
 
 
ᐊᑎᖏᑦ ᓂᕈᐊᕋᑦᓴᓕᐊᖑᔪᑦ ᐊᒻᒪᓗ ᓂᕈᐊᕐᑕᐅᑎᒐᓱᐊᕐᑐᑦ:  
(ᐃᓚᒌᑦ ᐊᑎᖏᑦᑕ ᐋᐸᑕᑳᓂ ᑐᖓᓕᕇᑦᑎᓂᖏᑦ ᒪᓕᑦᓱᒋᑦ)  
 
1.__________________________________ 
 
2.__________________________________ 
 
3.__________________________________ 
 
4.__________________________________ 
 
5.__________________________________ 
 
6.__________________________________ 
 
 
ᓂᕈᐊᕐᕕᐅᑉ ᐅᒃᑯᐃᖔᕐᓂᖓ 
ᓂᕈᐊᕐᓂᖅ ᐊᑑᑎᓛᕐᑐᖅ ᐃᓕᓐᓂᐊᕕᒻᒥ ᐱᖓᔪᐊᓐᓂ, _________________, ᐊᑯᓐᓂᒥ 9-ᒧᑦ ᐅᓪᓛᑯᑦ ᐊᒻᒪᓗ 8-
ᒧᑦ ᐅᓐᓄᑯᑦ. 
 
ᑕᒡᒐᓂ   ᐅᓪᓗᒥ ______ (ᑕᕐᕿᖅ), ______ (ᐊᕐᕌᒍᖅ). 
 
 
_________________________________________ 
ᐃᓕᓐᓂᐊᕕᒻᒥ ᑲᒪᔨᒻᒪᕆᐊᐱᒃ  

ᓂᕈᐊᕈᑎ  
 
ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᑭᒡᒐᓂᒃ ᓂᕈᐊᕐᓂᖅ 
 
ᐅᕙᓂ ᑲᕙᒫᐱᒻᒥ _______________ 
 
ᐱᖓᔪᐊᓐᓂ, _________________, 
 
ᓂᕈᐊᕐᓗᑎᑦ ᐊᑕᐅᓯᕐᒥᒃ (1) ᓂᕈᐊᕋᑦᓴᒥᒃ ᑖᑦᓱᒥᖓᑐᐊᖅ. ᓂᕈᐊᕐᓂᖅ ᐊᑕᐅᓯᑐᐃᓐᓇᐅᖏᑦᑐᓂᒃ ᓂᕈᐊᕋᑦᓴᓂᒃ 
ᓱᒃᑯᑎᑦᓯᓚᖓᔪᖅ ᓂᕈᐊᕈᑎᓐᓂᐅᕕᑦ ᐊᒻᒪᓗ ᓂᕈᐊᕈᑏᑦ ᐊᐅᑳᕐᑕᐅᓂᐊᕐᓱᓂ.    
 
ᐊᓪᓚᓗᒍ √ ᐅᕝᕙᓘᓐᓃᑦ  X  ᐊᒻᒪᓗᑭᑖᕌᐱᐅᑉ ᐃᓗᐊᓂ ᓂᕈᐊᕋᑦᓴᐅᑉ ᐱᒍᒪᔭᕐᐱᑦ ᓇᓛᓂ  
  

ᓂᕈᐊᕋᑦᓴᐅᑉ ᐊᑎᖓ O  
  

ᓂᕈᐊᕋᑦᓴᐅᑉ ᐊᑎᖓ O  
  

ᓂᕈᐊᕋᑦᓴᐅᑉ ᐊᑎᖓ O  
  

ᓂᕈᐊᕋᑦᓴᐅᑉ ᐊᑎᖓ O  

ᐊᓪᓚᕕᑦᓴᖅ VI 
ᓂᕈᐊᕐᓂᐅᑉ ᓄᐃᑕᖏᑦ 

 
ᓂᕈᐊᕐᓂᐅᑉ ᐅᓪᓗᖓ:  _____________ 
ᐃᑦᓯᕙᐅᑌᑦ ᐃᓐᓄᕆᐊᓖᑦ: 1 
ᓂᕈᐊᕋᑦᓭᑦ ᐅᓄᕐᓂᖏᑦ:  _____________ 
 
ᓂᕈᐊᕈᓐᓇᑐᑦ ᐅᓄᕐᓂᖏᑦ: _____________ 
ᓂᕈᐊᕈᑏᑦ ᐊᑐᕐᑕᐅᔪᑦ:  _____________ 
ᓂᕈᐊᕈᑏᑦ ᓱᒃᑯᑐᑦ:  _____________ 
 
ᐊᑎᖏᑦ ᐊᒻᒪᓗ ᓄᐃᑕᐅᔪᑦ ᐊᑐᓂ ᓂᕈᐊᕋᑦᓴᒧᑦ:  
 
ᓂᕈᐊᕋᑦᓴᖅ ᓂᕈᐊᕐᑕᐅᔪᖅ 
 
(ᓂᕈᐊᕋᑦᓴᐅᑉ ᐊᑎᖓ) ____________ 
 
ᓂᕈᐊᕋᑦᓭᑦ ᓵᓚᐅᔪᑦ 
 
(ᓂᕈᐊᕋᑦᓴᐅᑉ ᐊᑎᖓ) ____________ 
 
(ᓂᕈᐊᕋᑦᓴᐅᑉ ᐊᑎᖓ) ____________ 
 
(ᓂᕈᐊᕋᑦᓴᐅᑉ ᐊᑎᖓ) ____________ 
 
(ᓂᕈᐊᕋᑦᓴᐅᑉ ᐊᑎᖓ) ____________ 
 
ᐅᕙᖓ, _____________________, ᓱᓕᑎᑦᓯᕗᖓ ᖁᓛᓂ ᐊᓪᓚᓯᒪᔪᑦ ᓱᓕᑦᓱᑎᒃ ᓇᓚᐅᑦᓯᓯᐊᕐᓱᑎᓪᓗ 
ᑭᓯᒍᑕᐅᓂᖓᓂᒃ ᓂᕈᐊᕈᑎᓂᒃ ᓂᕈᐊᕐᕕᒥ ᓄᐃᑕᐅᔪᓂᒃ. ᓂᕈᐊᕋᑦᓴᖅ ᐊᓯᑦᓴᖃᖕᖏᓇᒥ ᓂᕈᐊᕐᑕᐅᐸᑦ, ᓱᓕᑎᑦᓯᕗᖓ 
ᑖᑦᓱᒪ ᓂᕈᐊᕋᑦᓴᐅᑉ ᖁᓛᓂ ᐅᖃᕐᑕᐅᔫᑉ ᑌᒣᑕᐅᑦᓱᓂ ᓂᕈᐊᕐᑕᐅᓂᖓᓂᒃ. 
 
ᑕᒡᒐᓂ   ᐅᓪᓗᒥ ______ (ᑕᕐᕿᖅ), ______ (ᐊᕐᕌᒍᖅ).. 
 
 
_________________________________________ 
ᐃᓕᓐᓂᐊᕕᒻᒥ ᑲᒪᔨᒻᒪᕆᐊᐱᒃ 
 
ᐅᕙᖓ, _____________________, ᐁᓯᒪᒐᒪ ᑕᑯᓐᓇᓱᖓ ᓂᕈᐊᕐᑎᓗᒋᑦ ᐊᒻᒪᓘᓐᓃᑦ ᓂᕈᐊᕈᑏᑦ ᑭᓯᑕᐅᑎᓪᓗᒋᑦ, 
ᓱᕐᖁᐃᑐᓕᐅᕐᐳᖓ ᖁᓛᓂ ᐅᖃᕐᑕᐅᔪᑦ ᓱᓕᑦᓱᑎᒃ ᓇᓚᐅᑦᓯᓯᐊᕐᓱᑎᓪᓗ ᑭᓯᒍᑕᐅᓂᖓᓂᒃ ᓂᕈᐊᕈᑎᓂᒃ ᓂᕈᐊᕐᕕᒥ 
ᓄᐃᑕᐅᔪᓂᒃ. 
 
ᑕᒡᒐᓂ   ᐅᓪᓗᒥ ______ (ᑕᕐᕿᖅ), ______ (ᐊᕐᕌᒍᖅ). 
 
_________________________________________ 
ᑕᑯᓐᓇᑐᖅ 


